
ʺХУЕЖЬЭРЭ ХУЕЖЬЭРЭТ ЖИʺ! 

2022.04.22 - АДЫГЭ ИТВ ЛЕЛЕКЦИА - БЕР ХЬИКМЭТ 

 

ʺХУЕЖЬЭРЭ ХУЕЖЬЭРЭ - ХУЕЖЬЭРЭ ХУЕЖЬЭРЭТ - ХУЕЖЬЭРЭ 

ХУЕЖЬЭРЭТ ЖИʺ ХУЭДЭ ЖЫⅼЭГЪУЭХЭМКⅼЭЩ АДЫГЭМ ШЫПСЭ КЪИⅼУЭТЭНУ 

ЗЭРЫЩⅼИДЗЭР.  

ДЭТХЭНЭ ЗЫ ЛЪЭПКЪМИ ШЫПСЭМ ЗЭРЫЩⅼИДЗЭ ЩⅼЫКⅼЭ –ШЫПСЭ 

ПЭЩⅼЭДЗЭ ЖЫⅼЭГЪУЭ ЛⅼЭУЖЬЫГЪУЭ- ИⅼЭЖЩ.  

МЫ ШЫПСЭ ПЭЩⅼЭДЗЭ ЖЫⅼЭГЪУЭХЭРИ -НЭХЪЫБЭМ ДЕЖ- ЗЫ БЛЭКⅼА 

ЗЭМАНЫГЪУЭ ЗЭРЫЛЪЫТЭУ ЖЫⅼЭПХЪЭЩ.  

АУЭ, АДЫГЭБЗЭМ И ШЫПСЭ ПЭЩⅼЭДЗЭ ЖЫⅼЭГЪУЭМ ЗЫ БЛЭКⅼА 

ЗЭМАНЫГЪУЭ ИЛЪЫТЭУ ЖЫⅼЭПХЪЭКЪЫМ. НЫТⅼЭ, АБЫ ГУРЫⅼУЭГЪУЭ 

КЪЫТХУИЩⅼЫР КЪИⅼУЭТЭНУ ЗЫХУЕЖЬЭР ИДЖЫРИ НАⅼУЭУ ЩЫМЫТРЭ, АР 

КЪЭЗЫⅼУЭТЭНУМ ЕЗЫМ ИДЖЫ ЗЭРЫЗЭХИЛЪХЬЭНУРЭ КЪЫПКЪЫРЫКⅼЫНУ -

ЩЫПЭⅼУАТЭУ- ЗЭРЫЩЫТРАУЭ ЖЫⅼЭПХЪЭЩ.  

ШЫПСЭХЭР ЛЪЭПКЪХЭМ Я ЛИТЕРАТУРЭ ПЭЩⅼЭДЗЭХЭУИ 

ЛЪЫТАПХЪЭЩ. ЗЫ ПСЭЛЪЭБЗЭМ КЪИⅼУЭТАПХЪЭХЭР КЪЫЗЭРИⅼУАТЭ 

ПЭЩⅼЭДЗЭ КЪЭⅼУЭТЭГЪУЭУ, ШЫПСЭХЭР ПСЭЛЪЭБЗЭ ГЪУАЗДЖЭ 

(АРТ/ИСКУСТВЭ) ЛⅼЭУЖЬЫГЪУЭХЭРЩ, - БЗЭМ КЪИГЪЭЩⅼ ЯПЭРЕЙ ГЪУАЗДЖЭ 

ЛⅼЭУЖЬЫГЪУЭУ ЛЪЫТАПХЪЭХЭРЩ.  

ДАУИ, ПСЭЛЪЭБЗЭР УХУА НЭУЖЬЩ КЪЭⅼУЭТАПХЪЭХЭР 

КЪЫЩЫⅼУЭТЭНУРИ, МЫ КЪЭⅼУЭТЭГЪУЭ ПЭЩⅼЭДЗЭХЭМ -ШЫПСЭХЭМ- ИПЭ 

КЪИХУЭРЭ ЛЪАБЖЬЭ ЯХУЭХЪУХЭР ЩХЬЭЖ ПСАЛЪЭХЭРАУЭ ЗЭРЫЩЫТРИ 

ГУРЫⅼУЭГЪУЭЩ.  

ДИ ЛЭЖЬЫГЪЭХЭМ ПСЭЛЪЭБЗЭ ПЭЩⅼЭДЗЭР МАКЪЫБЗЭУЩ 

ЗЭРИЛЪЫТЭРИ, ЩЫⅼЭГЪУЭ УЖЬЫГЪУЭУ УТЫКУ КЪИХЬА МАКЪХЭМКⅼЭРЭ 

УХУА ПСАЛЪЭХЭМ ЯЛЪЫТЭРИ Я ЩЫⅼЭГЪУЭКⅼЭРЭЩ ЗЭРАЛЪЫТЭР. 

МЫПХУЭДЭ ПСЭЛЪЭБЗЭ ЗЫⅼУРЫЛЪ ЦⅼЫХУМИ И ЯПЭРЕЙ КЪЭⅼУЭТЭГЪУЭХЭР 

–ЯПЭРЕЙ ШЫПСЭХЭР- ЩЫⅼЭГЪУЭМРЭ ЗЭРЫЗЕКⅼУЭМ ТЕУХУАУЭ 

ЗЭРЫЩЫТЫНУРИ ГУРЫⅼУЭГЪУЭНЩ. АУЭ, МЫ КЪЭⅼУЭТЭГЪУЭ ПЩⅼЭДЗЭХЭР -

ШЫПСЭХЭР- ⅼУЭРЫⅼУЭТЭЖУ ЗЭРЫЗЕКⅼУЭМ КЪЫЗЭРЫХЭКⅼКⅼЭ, Я ЩЫⅼЭГЪУЭ 

ТЕМЭХЭР ХЭЩⅼРЭ ЗЭРЫХЭКⅼУЭДЫКⅼЫФЫНУРИ ГУРЫⅼУЭГЪУЭНЩ. АУЭ, АХЭР 

КЪЫЗЭРЫⅼУАТЭ ПСАЛЪЭХЭР Я ЩЫⅼЭГЪУЭ МЫХЬЭНЭКⅼЭРЭ БЗЭМ 

КУЭДЫЩЭУ ЗЭРЫЩЫХЪУМЭФЫНУРИ ГУРЫⅼУЭГЪУЭНЩ.  

АУЭ ИКⅼИ, ИУЖЬРЕЙ –НЭХЪЫБЭУИ БЗЭР ЗЭРЫХЪУН ХЪУА НЭУЖЬ- 

ШЫПСЭХЭР ЩЫⅼЭГЪУЭМРЭ ЗЭРЫЗЕКⅼУЭМ ТЕУХУАУЭ ЩЫТЫН ХУЕЙУЭ 

ЗЭРЫМЫЛЪЫТАПХЪЭРИ ГУРЫⅼУЭГЪУЭЩ. 

ШЫПСЭХЭР ⅼУЭРЫⅼУАТЭ ЛⅼЭУЖЬЫГЪУЭУ ЗЭРЫЩЫТЫМ ХУЭДЭЖУ, 

ЛⅼЫХЪУЖЬ ХЪЫБАР ЖЫХУЭТⅼЭХЭРИ ⅼУЭРЫⅼУАТЭ ЛⅼЭУЖЬЫГЪУЭХЭРЩ. 

АУЭ, КЪЭТⅼУЭТАХЭМИ КЪЫЗЭРЫХЭЩУ, ШЫПСЭХЭР ЛⅼЫХЪУЖЬ 

ХЪЫБАРХЭМ ИПЭ КЪИХУЭ КЪЭⅼУЭТЭХЪУЭХЭРЩ. ДАУИ, МЫХЭР 

ⅼУЭРЫⅼУЭТЭЖУРЭ ЗЫР ЗЫМ ХЭПЩАУЭ КЪЫЗЭРЫⅼУЭТЭЖЫФЫНУХЭРИ 

ГУРЫⅼУЭГЪУЭЩ.  

ЩⅼЭНЫГЪЭМ ЯПЭ КЪИХУТАРЭ ЗЫТЕЛЭЖЬЫХЬАР АЛЫДЖ 

ⅼУЭРЫⅼУАТЭХЭРАЩ, ИКⅼИ, АХЭР ИКⅼИ -ПАСЭУ ЗЭРЫЗЭХЭХЬЭСАМИ ПАПЩⅼЭ- 

КОСМОСРЭ КЪЭХЪУНЫГЪЭКⅼЭ ГЪЭНЩⅼАУЭ ЗЭРЫЩЫТХЭРАГЪЭНТИ, 

МЫПХУЭДЭ ТЕМЭ ЗИⅼЭ ⅼУЭРЫⅼУАТЭХЭР ЩⅼЭНЫГЪЭМ АЛЫДЖЫБЗЭУ 

ʺⅼУЭРЫⅼУАТЭʺ ЗИ МЫХЬЭНЭ ʺМИФʺ ПСАЛЪЭМКⅼЭ ИЛЪЫТАЩ. ʺМИФʺХЭМ 

ТЕЛЭЖЬЫХЬ ЩⅼЭНЫГЪЭ КЪУДАМЭРИ МИФОЛОГИЕУ ЛЪЫТАЩ.  

ДЭ ЛⅼЫХЪУЖЬ ХЪЫБАРУ ЗИ ГУГЪУ ТЩⅼЫ ⅼУЭРЫⅼУАТЭ 

ЛⅼЭУЖЬЫГЪУЭХЭР ʺЭПОСʺУЩ ЗЭРАЛЪЫТЭРИ, ⅼУЭРЫⅼУАТЭХЭР МЫ Я 

ТЕМЭХЭМ ЕЛЪЫТАУЭ ЩⅼЭНЫГЪЭМ ʺМИФʺ- ʺМИФОСʺРЭ ʺЭПОСʺУ ТⅼУУЭ 

ЗЭЩХЬЭЩЕГЪЭКⅼР.  

ⅼУЭРЫⅼУЭТЭЖУ ЗЭРЫЗЕКⅼУЭМ ПАПЩⅼЭ, ʺМИФʺРЭ ʺЭПОСʺХЭР ЗЫР ЗЫМ 

ХЭПЩАУЭ ЩЫТЫФЫНУМИ, МИФОЛОГИЕМ И ⅼУЭХУР ʺМИФʺХЭРАЩИ, 

ⅼУЭРЫⅼУАТЭХЭМ Е ХИУБЫДЭ КЪЭⅼУЭТЭГЪУЭХЭМ ХИУБЫДЭ ʺМИФʺХЭР 

ИЛЪЫТЭУ ЕДЖЫР. АРАЩИ, МИФОЛОГИЕМ ⅼУЭРЫⅼУАТЭХЭР ЗЭРИДЖЫР 

ʺМИФʺ ЛⅼЭУЖЬЫГЪУЭУ, КОСМОС КЪЭХЪУ-КЪЭЩⅼЫГЪУЭУ, ТОПОКОСМОСУ 

КЪЭХЪУ КЪЕКⅼУЭКⅼЭУ (ГЪЭР ЗЭРЫЗЕКⅼУЭР, ЖЭЩРЭ МАХУЭ 

ЗЭРЫЗЭКⅼЭЛЪЫКⅼУЭ), ЦⅼЫХУ ЗЭХЭТЫКⅼЭРЭ И ЩХЬЭМ КЪЫРИКⅼУЭ 

ⅼУЭХУГЪУЭХЭУ АНАЛИЗ ИЩⅼЫУ ЕДЖЫР.   

МЫБЫХЭМ ТЕУХУА НЭХЪ ЩАПХЪЭФⅼЫУ ЯЛЪЫТЭРИ -ИПЭКⅼИ 

КЪЫЗЭРЫХЭДГЪЭЩАУЭ- ПАСЭⅼУЭУ ЗЭХУЭХЬЭСАРЭ ТХАУЭ ЩЫТ АЛЫДЖ 

МИФОЛОГИЕРАЩ.  

КⅼАСЭУ ЗЭХУЭХЬЭСАУЭ ЩЫТМИ, МАКЪЫБЗЭУ ЗЭРЫЩЫТЫМ ИПКЪ 

ЗЭРИТКⅼЭ, АДЫГЭБЗЭ ⅼУЭРЫⅼУАТЭХЭМИ ПЩⅼЭХУЭ ЗЭРАⅼЭНУР 

ГУРЫⅼУЭГЪУЭНЩ.  

АДЫГЭ ⅼУЭРЫⅼУАТЭХЭР ХЭКУМ ЩЫЗЭХУЭХЬЭСАЩ ИКⅼИ ТХАУЭ 

ЩЫТЩ. НОБЭ АДЫГЭ ⅼУЭРЫⅼУАТЭХЭР НЭГЪУЭЩⅼ ЛЪЭПКЪ ⅼУЭРЫⅼУАТЭХЭМ 

ТЕМАТИКЭУ ЗЭЛЪЫТЭН ЛЭЖЬЫГЪЭХЭРИ КЪЕКⅼУЭКⅼЫУ ЩⅼИДЗАЩ.  

АУЭ, НЭХЪЫБЭУ ЭПОС ЛⅼЭУЖЬЫГЪУЭУ ЯЛЪЫТА АДЫГЭ 

ⅼУЭРЫⅼУАТЭХЭР МИФОЛОГИЕ ЕПЛЪЫКⅼЭКⅼИ АНАЛИЗ ЩⅼЫНРЭ ДЖЫН 

ЗЭРЫХУЕЙРИ ГУРЫⅼУЭГЪУЭЩ. ИКⅼИ, ⅼУЭРЫⅼУАТЭХЭМ ХИУБЫДЭ 

СУБЪЕКТХЭР ЗЭРЫЛЪЫТЭ ПСАЛЪЭХЭР –ЦⅼЭХЭР- МАКЪЫБЗЭУ 

ЗЫГУРЫГЪЭⅼУЭНРЭ, МЫБЫХЭМРЭ ЗЫХЭЗЫУБЫДЭ ⅼУЭРЫⅼУАТЭ ТЕМЭХЭРИ 

ЗЭЛЪЫТЭН ХУЕЙЩ. НЫТⅼЭ, МЫБДЕЖЫМ МЫХЭР КЪЫХЭДГЪЭЩЫН ИУЖЬ 

ДИТЫНЩ.  

... 

ИПЭКⅼЭ ʺМИФʺ ЖЫХУЭТⅼЭХЭР НЭХЪЫБЭУ ЗЫТЕУХУАР 

ʺШЫПСЭʺХЭРАУЭ ЖЫТⅼАЩИ, ЯПЭРАУЭ, ʺШЫПСЭʺ ПСАЛЪЭМ МАКЪЫБЗЭУ 

ДЕДЖЭНЩ. 

ʺШЫПСЭʺ ПСАЛЪЭМРЭ ʺПЩЫСЭ, ПСЫСЭʺ ПСАЛЪЭХЭР МЫХЬЭНЭКⅼЭ 

ЗЭРЫЗЭПЭГЪУНЭГЪУР ГУЛЪЫТАПХЪЭЩ, -ЗЭʺМЫХЬЭНЭГЪУ ХУЭДЭʺУИ 

ЛЪЫТАПХЪЭЩ. ЗЭРЫУХУА МАКЪХЭМКⅼЭ ЕДЖАПХЪЭМЭ, ʺПЩЫСЭʺ 

ПСАЛЪЭР ʺЩЫⅼЭ ГЪУНЭСУ -ПЩАЛЪЭУ- ЩЫТʺУ ЛЪЫТАПХЪЭЩ; ʺШЫПСЭʺ 

ПСАЛЪЭРИ ʺЩЫⅼЭМ КЪЫЩⅼЭХЪУЭМ (ШЫ) И ГЪУНЭСУ (ПС) ЩЫТʺУ 

ЛЪЫТАПХЪЭЩ.   

АДЫГЭБЗЭМ ДЭТХЭНЭ И ЗЫ ДИАЛЕКТЫР ЕЗЫМ И КⅼУЭЦⅼКⅼЭ ЛЪЫТЭН 

ХУЕЙ ЩХЬЭ, ЗЫ ДИАЛЕКТЫМ И ПСАЛЪЭ ГУЭРХЭР АДРЕЙ ДИАЛЕКТХЭМИ 

ЩЫЗЕКⅼУЭФЫНУ ЛЪЫТАПХЪЭЩ. АРАЩИ, Я ЗЭХУЭДЭ ЛЪАБЖЬЭМ 

КЪЫЩЫХЪУА ПСАЛЪЭ ГУЭРХЭР ЗЫ ДИАЛЕКТЫМ КЪЫХЭНАРЭ, МЫ 

ПСАЛЪЭМ МЫХЬЭНЭКⅼЭ ПЫЩⅼА НЭГЪУЭЩⅼ ПСАЛЪЭ ГУЭРХЭРИ АДРЕЙ ЗЫ 

ДИАЛЕКТЫМ КЪЫХЭНАУЭ УЩЫРИХЬЭЛⅼЭ ХЪУНЩ; Е, ЗЫ ДИАЛЕКТЫМ 

КЪЫХЭНА ПСАЛЪЭМ МЫХЬЭНЭКⅼЭ ПЫЩⅼАР АДРЕЙ ЗЫ ДИАЛЕКТЫМ 

ИУЖЬКⅼЭ КЪИГЪЭЩⅼЫЖЫН. ИКⅼИ, ЗЫ ДИАЛЕКТЫМ КЪЫХЭНА ПСАЛЪЭ 

ГУЭРХЭР ХУИТУ АДРЕЙ ДИАЛЕКТХЭМИ ХУИТУ ЩЫЗЭРЕКⅼУАПХЪЭРИ 

ГУРЫⅼУЭГЪУЭНЩ.   

ДАУИ, КЪЭБЭРДЕИБЗЭМИ ЩЫЗЕКⅼУЭ ʺШЫПСЭʺ ПСАЛЪЭР 

ШАПСЫГЪЫБЗЭМ И ʺГУШЫПСЭНʺ ГЛАГОЛЫМ ТЕУХУАУЭ ЖЫⅼЭПХЪЭЩ; 

ИКⅼИ, МЫ ГЛАГОЛЫМ МЫХЬЭНЭКⅼЭ ПЫЩⅼАУЭ КЪЭБЭРДЕИБЗЭМ ХИУБЫДЭР 

ʺГУПЩЫСЭНʺ ГЛАГОЛЫРЩ. Я МЫХЬЭНЭРИ МАЩⅼЭУ ЗЭЩХЬЭЩЫКⅼУ 

ЛЪЫТАПХЪЭЩИ, МЫ ГЛАГОЛИТⅼЫР Я МЫХЬЭНЭКⅼЭ ЗЭПЫЩⅼАУЭ 

ЗЭРЫЛЪЫТАПХЪЭРИ ГУРЫⅼУЭГЪУЭЩИ, ГЛАГОЛ Е АБЫ КЪЫТЕХЪУКⅼА 

ПСАЛЪЭХЭР МЫ ДИАЛЕКТХЭМ ЩЫЗЭРЫЗЕКⅼУЭФЫНУРИ ЖЫⅼЭПХЪЭНЩ.  

АРАЩИ, МЫ ГЛАГОЛХЭМ Я МЫХЬЭНЭХЭР ЗЭРЫЗЭПЭГЪУНЭГЪУРЭ 

ЗЭРЫЗЭЩХЬЭЩЫКⅼМИ ДЕПЛЪЫНЩ: ʺГУПЩЫСЭН, ГУПСЫСЭНʺ ГЛАГОЛ 

МЫХЬЭНЭР ʺРЕФЛЕКЦИЕ, ТЕФЕККУРʺ ЛⅼЭУЖЬЫГЪУЭУ -ФРАНСЫБЗЭ 

ʺПАНСЕ(Р) (PENCER)ʺ ГЛАГОЛЫМ И МЫХЬЭНЭГЪУУ- ЛЪЫТАПХЪЭМЭ, 

ʺГУШЫПСЭНʺЫР ʺИМАJИНЕ(Р) (IMAGINER)ʺ -ИМИДЖИНГ- ГЛАГОЛ 

МЫХЬЭНЭГЪУУ, ʺТЭХЬЭЙЙУЛʺ ЛⅼЭУЖЬЫГЪУЭУ ЛЪЫТАПХЪЭЩ.  

* 

ДЭ ЗИ ЦⅼЫКⅼУЩХЬЭМ ШЫПСЭ ЕДЭⅼУА ИУЖЬРЕЙ ГЕНЕРАЦЭУ 

КЪЫЩⅼЭКⅼЫНЩ.  

ИУЖЬКⅼЭ, -ЗИ МЫХЪУМИ ИЛЪЭСЫМ ЗЭ-ТⅼУЭ- АЛЫДЖ МИФОЛОГИЕМ 

ЗЕСТУ СЕДЖЭУ СЫЩЫТАЩ, АУЭ, АПЩЫГЪУЭХЭМ АДЫГЭ МИФОЛОГИЕМ 

ТЕУХУАУЭ ЗЫРИ СЩⅼЭТЭКЪЫМ. ИКⅼИ, СИ ЦⅼЫКⅼУЩХЬЭМ СЫЗЭДЭⅼУА 

ШЫПСЭХЭР АДЫГЭ МИФ ЛⅼЭУЖЬЫГЪУЭУ ЗЭРЫЩЫТЫНУРИ СИГУ 

КЪЭКⅼЫХХЭТЭКЪЫМ.  

АДЫГЭБЗЭ АЛФАВИТЫМ СИКⅼА НЭУЖЬ, СЕДЖЭНУ ЯПЭУ КЪЭСЩТАРИ 

КЪЭБЭРДЕЙМ КЪЫЩЫДЭКⅼАУЭ ЩЫТА ʺНАРТХЭРʺ ТХЫЛЪРАТ. СЕДЖЭУ 

ЩЫЩⅼЭЗДЗЭМ ⅼУЭРЫⅼУАТЭХЭМ Я ТЕМЭРЭ МОТИВХЭМ СЫЗЭРЫЩЫГЪУАЗЭМ 

ГУ ЛЪЫСТАЩ.  

НЫТⅼЭ, МЫБДЕЖЫМ МЫПХУЭДЭ ЗЫ ⅼУЭРЫⅼУАТЭМ ʺМИФʺ 

ЛⅼЭУЖЬЫГЪУЭУ ЩЫГЪУАЗЭ ДЫХУЭХЪУН ИУЖЬ ДИТЫНЩ.  

ЯПЭРАУЭ АР КⅼЭЩⅼЫУ КЪЭСⅼУЭТЭН ХУЕЙЩИ, -ʺНАРХЭРʺ ТХЫЛЪЫМ 

ИТ ТЕКСТЫМ СИГУ КЪИГЪЭКⅼЫЖАМИ-, МЫ КЪЭСⅼУЭТЭНУР НЭХЪЫБЭУ СИ 

ЦⅼЫКⅼУЩХЬЭМ СЫЗЭДЭⅼУАУЭ ЩЫТА ШЫПСЭРАУЭ ЖЫⅼЭПХЪЭЩ. ДАУИ, 

ʺⅼУЭРЫⅼУАТЭʺХЭР ЗЭМЫЛⅼЭУЖЬЫГЪУЭ ВАРИАНТХЭРЩИ, МЫБДЕЖЫМ 

КⅼЭЩⅼЫУ КЪЫЩЫСⅼУЭТЭНУР СИ ЦⅼЫКⅼУЩХЬЭМ СЫЗЭДЭⅼУА ШЫПСЭМРЭ 

ʺНАРТХЭРʺ ТХЫЛЪЫМ ИТ ВАРИАНТЫМ КЪЫТЕХЪУКⅼА ЕЩАНЭ ВАРИАНТУИ 

ЛЪЫТАПХЪЭНЩ.  

... 

НЫТⅼЭ,  

ʺХУЕЖЬЭРЭ ХУЕЖЬЭРЭТ ЖИʺ! 

НАРТХЭМ ЗЫ ДЫЩЭ ЖЫГ ЯⅼЭТИ, МЫ ЖЫГЫМ ГЪЭ КЪЭС ЗЫ 

МЫⅼЭРЫСЭ КЪЫПЫКⅼЭТ ЖИ. АУЭРЭ КЪЕКⅼУЭКⅼЫУ, МЫ МЫⅼЭРЫСЭР ГЪЭ 

КЪЭС ЯДЫГЪУУ ЗЭРЫЩⅼАДЗАМ ГУ ЛЪАТЭ НАРТХЭМИ, ʺМЫР ЗЫДЫГЪУР 

КЪЭТЩⅼЭНКЪЭʺ ЖАⅼЭРИ НАРТХЭМ Я ЖЫГЫР ЯХЪУМЭУ ЩⅼАДЗЭ.  

ЖЫГ ХЪУМЭНЫР ЗЭШИТⅼЫМ КЪЫЩЫЛЪЫСЫМ, ДЫЩЭ МЫⅼЭРЫСЭР 

ЖЫГЫМ КЪЫПЫТⅼЫСХЬА ЗЫ ТХЬЭРЫКЪУЭМ ЗЭРИХЬЫМ ГУЛЪЫТЭ ХУАЩⅼ. 

ЗЭШИТЫР ТХЬЭРЫКЪУЭМ КⅼЭЛЪЫЖЭ КⅼЭЛЪЫУЭУ ЩⅼЕДЗЭ. ИКⅼИ, ЗЫМ И 

ШАБЗЭШЭМ ТХЬЭРЫКЪУЭР ЗЭРИУⅼАМ ГУ ЛЪАТЭ.   

ЗЫУⅼА КЪУЭШЫМ ТХЬЭРЫКЪУЭМ КЪЫПЫТКⅼУХА ЛЪЫР ЗЫ 

ХЪЫДАНКⅼЭ КЪИЛЪЭЩⅼЫУ И ЖЫПЫМ ИРЕЛЪХЬЭРИ, УⅼЭГЪЭР ГЪЭХЪУЖЫН 

ГУГЪЭРИ ЯⅼЭУ ТХЬЭРЫКЪУЭМ ИУЖЬ ЙОХЬЭХЭР. КⅼУЭМЭ ЛЪЕЙРЭ КⅼУЭМЭ 

ЛЪЕЙУРЭ, ХЫ ⅼУФЭМ НЭСАУЭ, ТХЬЭРЫКЪУЭМ ХЫМ ЗЫХИДЗЭУ 

ЗЫРЫЗИГЪЭКⅼУЭДАР ЯЛЪАГЪУ.   

ХЫМ КЪЫЩЫХЭМЫКⅼЫЖЫХХЭМ, ʺЗЫУⅼАР СЭРАЩИ, АР ЗЫДЭКⅼУЭР 

ЗЭЗГЪЭЩⅼЭНЩ; ЗЭРЫХЪУЖЫН ЛЪЫРИ ХУЭСХЬЫНЩ; УЭ МЫБДЕЖЫМ 

КЪЫЗЭЖЬЭʺ ЖИⅼЭУ ТХЬЭРЫКЪУЭР ЗЫУⅼА КЪУЭШМИ ХЫМ ЗЫХЕДЗЭ. ХЫ 

ЩⅼАГЪЫР КЪЫЗЭПИПЛЪЫХЬУ ЕСЭРЭ ЕСЭУРЭ ЗЫ ХЫ ЩⅼАГЪ УНЭМ НОС.  

ЕУЭРЭ БЖЭМ ЩЫТЕУⅼУЭМ, ГУФⅼЫПСЫЖУ БЖЭР ЗЫⅼУЗЫХ ЗЫ 

ТХЬЭⅼУЭХУДЫМ ʺДЭРИ УЭ ДЫНЫУОЖЬЭТʺ ЖЕⅼЭРИ ХЬЭЩⅼЭР УНЭМ 

ИРЕГЪЭБЛАГЪЭ. УНЭМ ЩЫЩⅼЭХЬЭМ И ФЭР ПЫКⅼАУЭ ПⅼЭМ ХЭЛЪ ХЪЫДЖЭБЗ 

ДАХЭР ЩИЛЪАГЪУМ, КЪИХЬА ЛЪЫР ЗЕЙР АРАУЭ ЗЭРЫЩЫТЫР КЪЫГУРОⅼУЭ. 

ЛЪЫР И УⅼЭГЪЭМ ЩЫЩАХУЭМ ХЪЫДЖЭБЗЫМ ИФЭР КЪЫПОЫХЬЭЖРИ 

КЪЫЗЭФⅼОТⅼЫСХЬЭЖ.  

ЗЭБЛЭГЪА УНЭМ ЗЫМ НЭХЪРЭ ЗЫР НЭХЪ ДАХЭ ЗЭШЫПХЪУИБЛЫМ Я 

НЭХЪЫЖЬЫР КЪЭПСАЛЪЭУ ʺТⅼЭКⅼУ ЩⅼЭМЭ, ДИ ДЭЛЪХУРИ 

КЪЫЩⅼЭХЬЭЖЫНЩʺ ЖИⅼА КЪУДЕУЭ УНЭМ КЪЫЩⅼЭЛЪЭТА ЗЫ 

ТХЬЭРЫКЪУЭМ ЖЬЭХЭФЭГУМ ЗЫЩЕУТХЫПЩⅼРИ ЗЫ ЩⅼАЛЭ ЗЭКⅼУЖУ 

УТЫКУ КЪОХЬЭ.  

ФⅼЭХЪУСРЭ ЩⅼЭУПЩⅼЭ НЭУЖЬ, ⅼЭНЭ КЪЫЩАХЬЭУ ЕФЭ ЕШХИ ЯЩⅼ; 

ИТⅼАНЭ, МАХУЭР ЗЭРЫХЭКⅼУЭТАМ ГУ ЗЫХУЭЗЫЛЪЫТА ХЬЭЩⅼЭМ ʺНЫТⅼЭ 

ХУИТ СЫКЪЭФЩⅼМЭ, СЭ СЕЖЬЭЖЫНЩʺ ЖИ.  

ЗЭШЫПХЪУИБЛЫМ Я ДЭЛЪХУР КЪЭПСАЛЪЭУ, ʺПСАТХЬЭМ ХУИТ 

КЪИЩⅼМЭ, СИ ШЫПХЪУИБЛЫМ ЗЫР ЩХЬЭГЪУСЭУ НАРТ ЩⅼЫНАЛЪЭМ 

ПШЭЖЫНКЪЭʺ ЩЫЖИⅼЭМ, ʺНЫТⅼЭ, СЫУⅼАР ЩХЬЭГЪУСЭ СХУЭХЪУНЩʺ 

ЖЕⅼЭР ХЬЭЩⅼЭМИ, -ИКⅼИ ИГЪЭХЪУЖЬА- ХЪЫДЖЭБЗЫР И ГЪУСЭУ ЙОУЭРИ 

НАРТ ЩⅼЫНАЛЪЭМ КЪАГЪЭЗЭЖ.  

МЫР НАРТХЭМИ Я ГУАПЭУ, ЗЭХАУБЛА ДЖЭГУШХУЭР ЖЭЩИБЛ-

МЭХУИБЛЭКⅼИ ИРАГЪЭКⅼУЭКⅼРИ, НАРТ ЩⅼЫНАЛЪЭМ ЗЫГЪЭЗЭЖА 

ЗЭЩХЬЭГЪУСЭХЭРИ ПСЭУУЭ ТХЪЭЖУ КЪЭНЭЖАЩ ЖИ.  

... 

НЫТⅼЭ, МЫ ШЫПСЭМ ʺМИФʺ ЛⅼЭУЖЬЫГЪУЭУ КЪЫХЭЩХЭМ ГУЛЪЫТЭ 

ХУЭТЩⅼЫНЩ:  

- ЯПЭРАУЭ, ШЫПСЭМ ХЭТ ʺНАРТХЭМ Я ЖЫГʺЫР ʺНАРТ ЛЪЭПКЪ  – 

НАРТ ЖЫЛЭʺ ЖЫХУИⅼЭРАУЭ ЛЪЫТАПХЪЭЩ; НАРТ ЖЫГЫМ КЪЫПЫКⅼЭ 

ʺМЫⅼЭРЫСЭʺРИ ʺНАРТ ЛЪЭПКЪЫМ КЪИГЪЭЩⅼ НАРТ ХАБЗЭРЭ ЩⅼЭИНʺУ 

ЖЫⅼЭПХЪЭЩ; ʺДЫЩЭʺРИ ʺПЩⅼЭРЭ ЛЪЭПⅼАГЪʺ ЗИⅼЭРЩ. НЫТⅼЭ, ʺНАРТХЭМ Я 

ДЫЩЭ ЖЫГЫМ ГЪЭ КЪЭС КЪЫПЫКⅼЭ ДЫЩЭ МЫⅼЭРЫСЭʺР ʺНАРТ 

ЛЪЭПКЪЫМ КЪИЛЭЖЬУ УТЫКУ КЪЫРИГЪЭХЬЭ ЩⅼЭИНРЭ ХАБЗЭ ЛЪАПⅼЭʺ 

ЖЫХУИⅼЭРАУЭ ЛЪЫТАПХЪЭЩ.  

- ТХЬЭРЫКЪУЭР КЪЫЗДЭКⅼУАРЭ ЗЫДЭКⅼУЭЖЫМ ИКⅼИ ʺХЫ ЩⅼАГЪ 

УНЭʺМ КЪЫЩЕКⅼУЭКⅼ ДИАЛОГХЭМ ГУРЫⅼУЭГЪУЭ КЪЫТХУАЩⅼЫР ʺХЫ 

ЩⅼАГЪ УНЭМ ЩЫПСЭУʺХЭМРЭ ʺНАРТʺХЭМ ЗЭПЫЩⅼЭНЫГЪЭ –

БЛАГЪАГЪЭ- ЗЭРЫЗЫХУАⅼЭРАЩ.  

- АРАЩ ИКⅼИИ, НАРТ ЩⅼЫНАЛЪЭМ ЗЫГУЭРКⅼЭ ИКⅼАРЭ ХЫ ЩⅼАГЪЫМ 

КⅼУАХЭМ Я ГУР НАРТХЭМ ХУЭГЪЭЗАУЭ ЩЫТРЭ, НАРТ ХАБЗЭРЭ ЩⅼЭИН 

ЗЫХУЭНЫКЪУЭХЭРЩИ, МЫРИ ʺНАРТ ЖЫГ ДЫЩЭ МЫⅼЭРЫСЭР 

ЗЭРАДЫГЪУ – ЗЭРАХЬʺЫМ ГУРЫⅼУЭГЪУЭ КЪЫТХУЕЩⅼЫР. 

- НАРТ ЩⅼЫНАЛЪЭМ КЪАГЪЭЗЭЖЫН ГУГЪЭ ЯⅼЭРЭ ЕЖЬЭУ 

ЗЭРЫЩЫТХЭРИ ʺХЫ ЩⅼАГЪ УНЭʺМ ЩЫПСЭУ ДЭЛЪХУМ И ШЫПХЪУР НАРТ 

ЩⅼЫНАЛЪЭМ ЗЫГЪЭЗЭЖЫНУ ХЬЭЩⅼЭМ ЩХЬЭГЪУСЭ ЗЭРЫХУИЩⅼЫМ 

КЪЕГЪЭЛЪАГЪУЭР.  

- ʺТХЬЭРЫКЪУЭʺР –И ЦⅼЭМИ ГУРЫⅼУЭГЪУЭ КЪЫЗЭРЫТХИУЩⅼЫУ- ПСЭ 

КЪАБЗАГЪЭРЭ ДЭХАГЪЭКⅼЭ ДЫЗЫТХЬЭКЪУУ ЛЪАГЪУГЪУАФⅼЭ  БЗУ 

ЛЪЭПКЪЩИ, ЦⅼЫКⅼУРЭ ИГЪУЭНЭМЫСУ ЛⅼАХЭР БЗУ ЦⅼЫКⅼУРЭ 

ТХЬЭРЫКЪУЭУ –ТХЬЭРЫКЪУЭ ХУЖЬУ- ХЭХЬЭЖАУЭ ЗЭРАЛЪЫТЭРИ ДИГУ 

КЪЭДГЪЭКⅼЫЖЫНЩ. НЫТⅼЭ, ХЫ ЩⅼАГЪЫР ЗИ ХЭЩⅼАПⅼЭХЭР 

ʺТХЬЭРЫКЪУЭʺУ МЫ ЗЭРЫЛЪЫТЭР АХЭР ГЪАЩⅼЭМ ИГЪУЭНЭМЫСУ 

ЗЭРЫХЭКⅼЫЖАХЭМ ТЕУХУАУЭ ЛЪЫТАПХЪЭЩ.  

- АРАЩИ, ʺХЫ ЩⅼАГЪ УНЭʺМ ЩЫПСЭУУЭ ШЫПСЭМ ГУРЫⅼУЭГЪУЭ 

КЪЫТХУИЩⅼЫР НАРТ ЩⅼЫНАЛЪЭМ ЩЫЩУ А ХЫМ ХЭКⅼУЭДАХЭРАЩ – ХЫ 

ЩⅼАГЪЫМ КⅼУАХЭРЩ. АУЭ ИКⅼИ, ЗЫДЭКⅼУАРЭ ЛЪАХЭ ЯХУЭХЪУА ХЫМ 

КЪЫХЭКⅼЫНЫР -НАРТ ЩⅼЫНАЛЪЭМ КЪЭГЪЭЗЭЖЫНЫР- ʺПСАТХЬЭʺМ И ⅼЭ 

ИЛЪУ ЗЭРЫЩЫТЫР ШЫПСЭМ КЪЫЗЭРЫХЭЩРИ ГЪЭЩⅼЭГЪУЭНЩ. - ЛⅼАР 

ГЪАЩⅼЭМ КЪЫТЕХЬЭЖЫНКⅼЭ ХУИТЫР ТХЬЭРАУЭ –ПСАЛЪТХЬЭРАУЭ- 

ЗЭРЫЩЫТЫУР ГУРЫⅼУЭГЪУЭНЩИ, МЫРИ РЕЕНКАРНАЦЭ ЛⅼЭУЖЬЫГЪУЭ 

КЪУАПЭУИ ЛЪЫТАПХЪЭНЩ.  

... 

НЫТⅼЭ ИКⅼИ: 

- ШЫПСЭМ КЪЫХЭЩ ʺХЫ ЩⅼАГЪ УНЭʺХЭР ЗЫДЭЩЫⅼЭ ХЫР НАРТ 

ЩⅼЫНАЛЪЭР ЗИ НЫДЖЭУ ЗЭРЫЩЫТЫНУР ЖЫⅼЭПХЪЭЩИ, АДЫГЭМ ЕЗЫМ 

И ХЭГЪЭГУР ЗЭРИЛЪЫТЭ ʺХЭКУʺ ПСАЛЪЭРИ ʺХЫ ЗЭХУАКУʺ (ʺХЫ-Э-КУʺ → 

ʺХЭ-КУʺ) ЗИ МЫХЬЭНЭ ЦⅼЭ ЛⅼЭУЖЬЫГЪУЭУ ЗЭРЫЛЪЫТАПХЪЭРИ 

ГУРЫⅼУЭГЪУЭЩ.  

- АДЫГЭ ШЫПСЭ КУЭДМИ КЪЫЗЭРЫХЭЩУ, МЫ ШЫПСЭРИ 

ЗЫТЕУХУАУЭ ЛЪЫТАПХЪЭ ХЫР АДЫГЭМ ʺАХЫНʺУИ ИЛЪЫТА ʺХЫ 

ФⅼЫЦⅼЭʺРАУЭ ЖЫⅼЭПХЪЭЩ. ʺАХЫНʺ ПСАЛЪЭМИ ЕДЖАПХЪЭМЭ, ИЖЬ 

ИЖЬЫЖ ЛЪАНДЭРЭ (А) ʺХЫ ХЪУПХЪЭʺ (ХЫН) -ʺПОТЕНЦИАЛ ХЫʺ- МЫХЬЭНЭ 

ЗИⅼЭУ ЛЪЫТАПХЪЭЩ.  

- ИКⅼИ, МЫ ЗЭРЕДЖАПХЪЭУ ʺХЫ ПЭЛЪЫТЭʺУ ЗЫ ʺПСЫ 

ХЪУРЕИШХУЭʺУ –ʺГУЭЛʺУ- ЩЫТАУЭЩ ʺАХЫНʺЫР ЗЭРЫЛЪЫТАПХЪЭРИ, 

ЩⅼЭНЫГЪЭМ ЗЭРИЛЪЫТЭРИ МЫПХУЭДЭЩ. АРАЩИ, ДУНЕЙМ И ПСЫХЭР -

ХЫХЭР- БАГЪУЭУ ЩЫДЭКⅼУЕЯ ЗЫ ЗЭМАНЫГЪУЭМ БОСФОР –ИСТАНБЫЛ 

ⅼУФЭ ХЫ ГЪУЭГУ- ЛЪАГЪУЭМКⅼЭ КЪИЗЭРЫГУЭУ ХЫПСЫШХУЭМКⅼЭ ʺАХЫН 

ПСЫ ХЪУРЕЙʺР ʺХЫ ХУЖЬʺЫМ ПЫЩⅼА ЗЫ ХЫ ЗЭРЫХЪУАРАЩ НОБЭРЕЙ 

ЩⅼЭНЫГЪЭМ ЗЭРИЛЪЫТЭР.  

- НЫТⅼЭ, МЫПХУЭДЭУ УТЫКУ КЪИХЬА НОБЭРЕЙ ʺХЫ ФⅼЫЦⅼЭʺ 

ЖЫХУАⅼЭМ НАРТ ЩⅼЫНАЛЪЭ ГЪУНЭХЭР ЩⅼИУФЭУ ЗЭРЫХИУБЫДАР 

ГУРЫⅼУЭГЪУЭНЩИ, ЗИ ГУГЪУ ТЩⅼА ШЫПСЭР НАРТ ЩⅼЫНАЛЪЭМ 

КЪИЗЭРЫГУА ХЫМ ХЭКⅼУЭДАХЭМ ЗЭРЫТЕУХУАРИ ГУРЫⅼУЭГЪУЭЩ.  

... 

ДАУИ, НАРТХЭМ Я ЩХЬЭ КЪЫРИКⅼУА МЫ КЪЭХЪУ-КЪЭЩⅼЫГЪУЭ 

ГУАУЭМ КЪЫТЕХЪУКⅼАУЭ ЛЪЫТАПХЪЭЩ МЫ ЗИ ГУГЪУ ТЩⅼА ШЫПСЭРИ, -

ЦⅼЫХУМ И ЩХЬЭМ КЪЫРИКⅼУЭХЭМ ТЕУХУАУЭ, ИУЖЬРЕЙ ʺМИФʺ 

ЛⅼЭУЖЫЬГЪУЭХЭМ ЩЫЩМИ, ʺМИФʺУ ЩАПХЪЭФⅼХЭМ ЯЩЫЩУИ 

ЛЪЫТАПХЪЭЩ.  

АРАЩИ, ʺМИФʺ ЖЫХУАⅼЭМ И ТЕПЛЪЭРЭ ЩⅼЫКⅼЭХЭМ ЩЫЩХЭР 

ЗЫХЭПЛЪАГЪУЭРЩИ, (1) КЪЭХЪУ-КЪЭЩⅼАР СИМВОЛКⅼЭРЭ КЪЭⅼУЭТЭН; (2) 

КЪЭХЪУ-КЪЭЩⅼАРЭ УИ БЛЭКⅼАР ЩЫМЫГЪЭГЪУПЩЭН КЪАЛЭН 

ГЪЭЗЭЩⅼЭН; (3) ʺЛⅼАМ КⅼЭЛЪЫКⅼУЭЖХЭКЪЫМʺ ЗЭРЫЖАⅼЭУ, ГЪАЩⅼЭР 

ⅼЭФⅼЫУ ЗЭРЫЩЫТРЭ ИКⅼИ ЗЭРЫАНЭХЪЛЪАПЭР ГУРЫⅼУЭГЪУЭ ЩⅼЫНРЭ, ИКⅼИ 

(4) ГЪАЩⅼЭМ ХЭТУ КЪЭНАХЭМ Я ПСЭР ЛⅼАХЭМ ТЕУХУАУЭ ГЪЭТЫНШЫН; 

НЭМЫЩⅼХЭРИ... ЗЫХЭЗЫУБЫДЭУ, ʺМИФОЛОГИЕʺ ЩАПХЪЭФⅼЩ МЫ 

КЪЭТⅼУЭТА ШЫПСЭР. 

АРГУЭРУ КЪЫПЫЩАПХЪЭМЭ, ИСТАМБЫЛАКⅼУЭМИ ʺХЫ ФⅼЫЦⅼЭʺМ 

АДЫГЭ КУЭД ЗЭРЫХЭКⅼУЭДАР ГУРЫⅼУЭГЪУЭЩ, ИКⅼИ, ХЭХЭС ХЪУА 

АДЫГЭХЭМ ХУЭДЭЖУ ХЭКУМ КЪИНА АДЫГЭХЭМИ БДЗЭЖЬЕЙ МЫШ 

ХАБЗЭ ЗЭРАⅼЭР ГУРЫⅼУЭГЪУЭЩ. НЫТⅼЭ, МЫ ХАБЗЭР ИСТАМБЫЛАКⅼУЭМ 

ТЕУХУАУЭ КЪЕЖЬА(?), ХЬЭМЭРЭ, МЫБЫ ИПЭКⅼИ АДЫГЭХЭМ ʺХЫ ФⅼЫЦⅼЭʺМ 

ТЕУХУАУЭ БДЗЭЖЬЕЙ МЫШХ ХАБЗЭ ЯⅼЭУ КЪЭГЪУЭГУРЫКⅼУЭУ ЩЫТАУ 

ПⅼЭРЭ? - СЭ СИ ЩХЬЭКⅼЭ СЩⅼЭКЪЫМ!  

АУЭ, МЫ КЪЭТⅼУЭТА ШЫПСЭР КЪЫЗЫТЕХЪУКⅼА ГУЭУЭШХУЭ 

НЭУЖЬЫМ НАРТХЭМИ БДЗЭЖЬЕЙ МЫШХ ХАБЗЭ ЯХУЭУХУАУЭ 

ЗЭРЫЩЫТАГЪЭНУРИ ГУРЫⅼУЭГЪУЭЩ.  

... 

КЪЭТⅼУЭТА ШЫПСЭР ЗЫТЕУХУАРЭ АДЫГЭ ЦⅼЫХУ КУЭД ЗЫХЭКⅼУЭДА 

МЫ ʺХЫʺР НОБЭ ДУНЕЙПСОМ ʺХЫ ФⅼЫЦⅼЭʺУ ЗЭРАЛЪЫТЭМИ ПСЭЛЪИТⅼ-ЩЫ 

ТЕЖЫⅼЫХЬЫПХЪЭЩ. 

ЯПЭРАУЭ, АДЫГЭБЗЭМ И ʺФⅼЫЦⅼЭʺ ПСАЛЪЭМ И МЫХЬЭНЭР ʺФⅼЫМ 

ХЭДЗЫКⅼʺРЭ ʺФⅼЫР ЩЫКⅼУЭДʺУ (Цⅼ) ЩЫТРАУЭ ЛЪЫТАПХЪЭЩ; ʺКⅼЫФⅼʺ 

ПСАЛЪЭМИ ʺЗИ ИКⅼЭР ФⅼЫʺРЭ ʺФⅼЫ УХЫПⅼЭʺ (КⅼЫ, КⅼЭ) МЫХЬЭНЭ ИⅼЭУ 

ЛЪЫТАПХЪЭЩ. ТЕПЛЪЭРЭ ПЛЪЫФЭ ЗИⅼЭРЭ НАХУЭУ ЩЫТРАЩ ФⅼЫГЪУЭУ 

ЛЪЫТАПХЪЭРИ, ПЛЪЫФЭРЭ ТЕПЛЪЭР ЗЭРЫЛЪЫТЭРИ НЭХУГЪЭКⅼЭРЭЩ: 

ТЕПЛЪЭРЭ ПЛЪЫФЭУ МЫЛЪЫТЭРЭ, ЗЭРЫЛЪЫТЭНУ НЭХУ 

ЗЫДЭЩЫМЫⅼЭР ФⅼЫКЪЫМ. АРАЩИ, ПЛЪЫФЭ ЛⅼЭУЖЬЫГЪУЭУ ʺФⅼЫЦⅼЭʺР 

ПЛЪЫФЭ УХЫПⅼЭУ ЗЭРЫЩЫТКⅼЭ МЫПЛЪЫРЩ; МЫПЛЪМИ ТЕПЛЪЭРЭ ФЭ 

ИⅼЭНКЪЫМИ, ПЛЪЫФЭУИ ЛЪЫТЭНКЪЫМ. ʺКⅼЫФⅼʺРИ НЭХУ 

ЗЫДЭЩЫМЫⅼЭРЭ ЩЫУХЫРЩ –НЭХУ ЗЫДЫЩЫМЫⅼЭМ ПЛЪЫНРЭ ТЕПЛЪЭ 

ИКⅼИ ЛЪАГЪУН ⅼУЭХУГЪУЭ КЪЫЩЫХЪУНКЪЫМ-.   

АДЫГЭБЗЭУ ЗЭРЫУХУА МАКЪКⅼЭРЭ МЫ ГУРЫⅼУЭГЪУЭ 

КЪЫЗЭРЫТХУЭХЪУАМ ХУЭДЭУ ЖЫⅼЭПХЪЭЩ ФⅼЫЦⅼЭРЭ КⅼЫФⅼЫР 

ЩⅼЭНЫГЪЭУИ ЗЭРЫЛЪЫТАПХЪЭР. ИКⅼИ, МЫХЪУНЫГЪЭ -НЕГАТИВ- 

ЛⅼЭУЖЬЫГЪУЭУЩ ʺФⅼЫЦⅼЭʺРЭ ʺКⅼЫФʺЫР ГЪУАЗДЖЭ –АРТ/ИСКУСТВЭ- 

ЛⅼЭУЖЬЫГЪУЭХЭМИ ЩЫЗЭРЫЗЕКⅼУЭР. ЦⅼЫХУМ ФⅼЫЦⅼЭРЭ КⅼЫФⅼ 

ЗЭРЫЗЫХИЩⅼЭРЭ ЭФФЕКТУ КЪЫРИТРИ МЫПХУЭДЭЩ.  

ГЪАЩⅼЭМ ИКⅼЭРЭ И УХЫПⅼЭУ ЩЫТ ЛⅼЭНЫГЪЭР ЦⅼЫХУМ 

ЗЭРИЛЪЫТЭРИ МЫФⅼЫУ ЗЭРЫЩЫТЫР ГУРЫⅼУЭГЪУЭНЩИ, ИКⅼИ 

ФⅼЫЦⅼАГЪЭРЭ КⅼЫФⅼЫГЪЭУЩ. АДЫГЭБЗЭРИ ХЭТЫЖУ БЗЭ КУЭДЫМ ЛⅼАР 

ЗЫДЭКⅼУЭР КⅼЫФⅼАГЪРЭ, ЗЫЩⅼАЛЪХЬЭ ЩⅼЫРИ ʺЩⅼЫ ФⅼЫЦⅼЭʺУЩ 

ЗЭРАЛЪЫТЭР. ЛЪЭПКЪ НЭХЪЫБЭМ ЛⅼАР ЩⅼЫМ ЩⅼЭЛЪХЬЭН ХАБЗЭ ЗЭРАⅼЭР 

ГУРЫⅼУЭГЪУЭЩ; АУЭ, ЩⅼЫМ ЩⅼАМЫЛЪХЬЭМИ, ЛⅼАХЭР ЗЫДЭКⅼУЭР 

КⅼЫФⅼАГЪЭРЭ ФⅼЫЦⅼАГЪЭУ ЗЭРЫЩЫТЫР ЖЫТⅼАГЪЭХХЭЩИ, КЪЭТⅼУЭТА 

ШЫПСЭР ЗЫТЕУХУА ГУЭУЭШХУЭУ, И ЦⅼЫХУХЭР ЗЫХЭКⅼУЭДАРЭ АБЫХЭМ 

КХЪЭ ЯХУЭХЪУА А ХЫРИ ʺХЫ ФⅼЫЦⅼЭʺУ ЯЛЪЫТЭНТЭКЪЭ: ЗЫЩⅼАЛЪХЬЭ 

ЩⅼЫР ʺЩⅼЫ ФⅼЫЦⅼЭʺУ ЗЭРЫЛЪЫТЭМ ХУЭДЭУ ЗЫХЭКⅼУЭДА ХЫРИ ʺХЫ 

ФⅼЫЦⅼЭʺУ ЯЛЪЫТЭНЫР ИГЪУЭТЭКЪЭ... 

ЗИ ГУГЪУ ТЩⅼЫ ХЫМ ʺХЫ ФⅼЫЦⅼЭʺ ЦⅼЭР ЕЗЫТАМ УЩЫЛЪЫХЪУЭМ 

ДЕЖ, АР ТЫРКУХЭМ, СКИФХЭМ, НЭГЪУЭЩⅼ ЛЪЭПКЪХЭМ ЗЭРАЛЪЫТА 

ЩⅼЫКⅼЭМ КЪЫЗЭРЫТЕХЪУКⅼАМ УЗРИХЬЭЛⅼЭМ НЭМЫЩⅼ, ХЫМ И ЛЪАБЖЬЭР 

ЯТⅼЭ ФⅼЫЦⅼЭУ ЗЭРЫЩЫТЫМ Е И КЛИМАТЫМ КЪЫЗЭРЫТЕХЪУКⅼАРАУЭЩ 

УЗРИХЬЭЛⅼЭХЭР. АУЭ, ʺХЫ ФⅼЫЦⅼЭʺУ ЛЪЫТА ЗЭРЫХЪУАМ ТЕУХУАУЭ 

АДЫГЭМ И ЦⅼЭ КЪЫРАⅼУЭУ УРИХЬЭЛⅼЭХХЭКЪЫМ.  

АРАЩИ, ЩЫⅼЭГЪУЭ УЖЬЫГЪУЭМ КЪИГЪЭЩⅼА МАКЪХЭМКⅼЭРЭ 

УХУАРЭ ЩЫⅼЭГЪУЭРЭ ЗЭРЫЗЕКⅼУЭР ЗЫЛЪЫТЭ АДЫГЭБЗЭМ ТЕУХУАУЭ 

ДЭГУЩ ЦⅼЫХУГЪЭР. ЕЗЫ АДЫГЭР МЫПХУЭДЭ И БЗЭМ ТЕУХУАУЭ 

ТХЬЭКⅼУМЭ ЖЬАЖЬЭЩ НОБИ, И ЩⅼЭБЛЭРИ АДЫГЭБЗЭКⅼЭ БЗЭМЫⅼУЩ, 

ДЭГУХХЭЩ.   

ДАУИ, МЫ КЪЭТⅼУЭТАХЭМИ ГУРЫⅼУЭГЪУЭ КЪЫЗЭРЫТХУИЩⅼЩИ, МЫ 

ХЫР ʺФⅼЫЦⅼЭʺУ ЛЪЫТЭНЫР НЭХЪ ЗЫХУЭИГЪУЭХЭР АБЫ ХЭКⅼУЭДАХЭР ЗИ 

ЛЪЭПКЪЭГЪУХЭРАЩ. ИКⅼИ, АДЫГЭМ –КЪЭТⅼУЭТА ШЫПСЭРИ ЗЫТЕУХУАРИ 

ХЭТЫЖУ- МЫ ХЫР А НЭХЪ МАЩⅼЭУ ТⅼЭУ ФⅼЫЦⅼЭУ ИЛЪЫТАГЪЭНЩИ, ʺХЫ 

ФⅼЫЦⅼЭʺР АДЫГЭМ ДЕЖКⅼЭ ТⅼЭУНЕЙРЭ ФⅼЫЦⅼЭЩ.   

* 

МЫ ИПЭКⅼЭ КЪЭТⅼУЭТАРЭ ЗЫТЕУХУАРИ НАⅼУЭ КЪЫТХУЭХЪУА 

ШЫПСЭР А ЗЭРЫЩЫТУ ЗЫ ʺМИФʺ ЗЭПЭЩЩ. КЪЫЗЫТЕХЪУКⅼАР 

ГУРЫⅼУЭГЪУЭ КЪЫТХУЭХЪУАРЭ ЗЭРЫХЪУНИ ХЪУА ʺМИФʺ ЛⅼЭУЖЬЫГЪУЭУ 

ЗЭПКЪЫРЫУВА ЗЫ ШЫПСЭЩ ЗИ ГУГЪУ ТЩⅼАРИ, АР МЫ ЗЭРЫУХУА ЩⅼЫКⅼЭУ 

ХЭЛЪХЬЭНРЭ ХЭГЪЭЩⅼЫН ЗИМЫⅼЭУ ЗЫ ʺМИФʺ ПСОЩ.  

МЫПХУЭДЭ ЩЫТМИ, ⅼУЭРЫⅼУЭТЭЖУ ЩЫЗЕКⅼУЭМ ИУЖЬЫⅼУЭ 

ЗЭМАНЫГЪУЭХЭМ, Е, ⅼУЭРЫⅼУАТЭХЭР ЩЫЗЭХУЭХЬЭСРЭ ТЫРАДЗЭНУ 

ЩАГЪЭХЬЭЗЫРЫМ НЭГЪУЭЩⅼ ⅼУЭРЫⅼУАТЭ КⅼАПⅼЭРЭ МОТИВХЭРИ 

КЪЫХЭХЬАГЪЭНУ ЗЭРЫЩЫТРАЩ ИПЭКⅼЭ КЪЭТⅼУЭТА ШЫПСЭМ И 

ВАНИАНТУ ʺНАРТХЭРʺ ТХЫЛЪЫМ ХИУБЫДЭ ⅼУЭРЫⅼУАТЭ ТЕКСТЫМ 

ГУРЫⅼУЭГЪУЭ КЪЫТХУИЩⅼЫР.  

ДАУИ, КЪЭТⅼУЭТА ШЫПСЭМРЭ АБЫ КЪЫПЫЩЭУ МЫБДЕЖЫМ ЗИ 

ГУГЪУ ТЩⅼЫНУ МЫ ⅼУЭРЫⅼУАТЭ КⅼАПЭР ТЕМАТИКЭУ ЗЭЩХЬЭЩЫКⅼРЭ 

ЗЫМ АДРЕЙР ХУЭМЫНЫКЪУЭУ, ЩХЬЭХУЭ ЩХЬЭХУЭ ʺМИФʺ 

ЛⅼЭУЖЬЫГЪУЭХЭРЩ.  

МЫБДЕЖЫМ ЗИ ГУГЪУ ТЩⅼЫНУР ʺЗЭТⅼУОЛЪХУЭНЫКЪУЭʺ 

ЛⅼЭУЖЬЫГЪУЭ ʺМИФʺУ ЛЪЫТАПХЪЭЩ. НЭГЪУЭЩⅼ ЛЪЭПКЪ 

ⅼУЭРЫⅼУАТЭХЭМИ УЩЫХУОЗЭР ʺЗЭТⅼОЛЪХУЭНЫКЪУЭ МИФʺХЭМИ, 

МЫПХУЭДЭХЭРИ МЫХЪУНЫГЪЭ ʺМИФʺ ЛⅼЭУЖЫЬГЪУЭХЭУ 

ЛЪЫТАПХЪЭЩ. МЫХЪУНЫГЪЭРЭ МЫФⅼЫУ ЩⅼЭЛЪЫТЭРИ 

ЗЭТⅼУОЛЪХУЭНЫКЪУЭХЭР ФⅼЫУЭ ЗЫМЫЦⅼЫХУМ ДЕЖКⅼЭ ЗЭХЭХУПХЪЭУ 

ЩЫМЫТРЭ ЗЭРЫЗЭХЭГЪУЭЩАПХЪЭУ - ЗЭХЭГЪЭЗЭРЫХЬЫПХЪЭУ 

ЗЭРЫЩЫТЫРЩ.  

ИПЭКⅼЭ КЪЭТⅼУЭТА ШЫПСЭМ ЗИ ГУГЪУ ИЩⅼА ЗЭШИТⅼЫР ʺНАРТХЭРʺ 

ТХЫЛЪЫМ ХИУБЫДЭ ⅼУЭРЫⅼУАТЭ ВАРИАНТЫМ ЗЭТⅼУОЛЪХУЭНЫКЪУЭУЩ 

ЗЭРЫХЭТРИ, ʺПЫДЖЭʺРЭ ʺПЫГЪЭЩʺ ЗИ ЦⅼЭХЭРЩ.  

ЗЭТⅼОЛЪХУЭНЫКЪУЭУ ЗЭЩХЬ ДЫДЭМИ, АХЭР ЗЭРЫЗЭЩХЬЭЩЫКⅼРЭ 

ЗЭРЫЗЭХЭХУПХЪЭ ЩⅼЫКⅼЭ ГУЭР ЩЫⅼЭНЩИ, ʺПЫДЖЭʺРЭ ʺПЫГЪЭЩʺ Я 

ЦⅼЭХЭМ МЫР ГУРЫⅼУЭГЪУЭ КЪАЩⅼЫР: ЗЫМ И ДЖАТЭР МЭПЫДЖЭ, АДРЕЙМ 

И ДЖАТЭМ ПЕГЪЭЩЫР. АУЭ ИКⅼИ ПЭЖЩ МЫР ЗЫМЫГЪЭУНЭХУАРЭ 

ЗЫМЫЩⅼЭМ ДЕЖКⅼЭ ЗЭХЭХУГЪУЭУ ЗЭРЫЩЫМЫТЫР. 

... 

НЫТⅼЭ, МЫ ЗИ ГУГЪУ ТЩⅼЫ ⅼУЭРЫⅼУАТЭ КⅼАПЭР КЪЫПЫТЩЭЖЫНЩ.  

АТАРИ ТⅼЭ...  

МЫ ЗЭТⅼОЛЪХУЭНЫКЪУЭ ЗЭШИТⅼЫМ ЗЫР ХЫМ ЗЫХИДЗЭУ ʺХЫ 

ЩⅼАГЪ УНЭʺМ КⅼУАРАТИ, АБЫ ЕЖЬЭ И КЪУЭШЫМ ʺСИ КЪУЭШЫР ХЫМ 

МЭЖЭЛⅼАУЭ КЪЫХЭКⅼЫЖЫНЩ, СЭ ТⅼЭКⅼУ СЫЩАУЭУ ШХЫН ГУЭРХЭР 

КЪЭСХЬЫНЩʺ ЖИⅼЭУ МЭЗЫМ ЩⅼОХЬЭР.  

ХЫМ И ЩХЬЭГЪУСЭРИ ДИЩⅼЫГЪУУ КЪЫХЭКⅼЫЖА КЪУЭШЫМ 

ЗИПЛЪЫХЬУ И КЪУЭШЫР ЩИМЫЛЪАГЪУМ, АРИ И КЪУЭШЫР ИЛЪЫХЪУЭНУ 

МЭЗЫМ ЩⅼОХЬЭР. АУЭ, ЗЭШИТⅼЫР МЭЗЫМ ЩЫЗЭХУЭМЫЗЭУ, ЩЭКⅼУАУЭ 

МЭЗЫМ КЪЫЩⅼЭКⅼЫЖ КЪУЭШЫР ЗЫЛЪАГЪУ БЗЫЛЪХУГЪЭМ И 

ЩХЬЭГЪУСЭРАУЭ ФⅼЭЩⅼЫУ АБЫ ЗЫРЕШЭКⅼ.  

И КЪУЭШЫР ИЛЪЫХЪУЭНУ КⅼУАР МЭЗЫМ КЪЫЩⅼЭКⅼЫЖУ И 

ЩХЬЭГЪУСЭМРЭ ИЛЪЫХЪУЭ КЪУЭШЫР ЗЭРЫЗЭШЭКⅼАУЭ ЩИЛЪАГЪУА 

ДЫДЭМ, И КЪУЭШМИ КЪЭХЪУАР КЪЫГУРОⅼУЭЖ. ʺМЫР СЫЩⅼАУЭ СЭ 

СЫМЫПСЭУЖЫФЫНʺ ЖИⅼЭУ И ШАБЗЭР ДИШЕЙУЭ ШАБЗЭШЭР УЭГУМ 

ДЫРЕГЪЭУЕЙУЭ, КЪЫЩЕХЫЖМИ И ЛЪАБЖЬЭМ ЩⅼЭХЬЭУ И ШАБЗЭШЭМКⅼЭ 

ЗЕУКⅼЫЖ. 

.... 

НЫТⅼЭ,  

ИПЭКⅼЭ КЪЭТⅼУЭТА ШЫПСЭМ МЫ КЪЫПЫТЩЭЖАМ ХУЭДЭ ЗЫ 

КⅼАПⅼЭРЭ УХЫКⅼЭ ЗЭРИМЫⅼЭПХЪЭР ИКⅼИ МЫПХУЭДЭХЭРИ ШЫПСЭУ 

ЦⅼЫКⅼУХЭМ КЪЫХУЭⅼУЭТЭН ЗЭРЫИМЫГЪУЭРИ ГУРЫⅼУЭГЪУЭЩ. 

ИКⅼИ, МЫ КЪЫПЫТЩЭЖАР ИПЭКⅼЭ КЪЭТⅼУЭТА ШЫПСЭМ ЩЫЩУ 

МЫЛЪЫТАПХЪЭУ, ЩХЬЭЖУ ЗЫ ʺМИФʺ ЛⅼЭУЖЬЫГЪУЭУ ЗЭРЫЩЫТЫН 

ХУЕЙРИ ГУРЫⅼУЭГЪУЭНЩ:  

- АРАЩИ, КЪЭТⅼУЭТА ШЫПСЭР КЪЫЗЫТЕХЪУКⅼАМРЭ ХИУБЫДЭ 

ʺМИФʺРИ ГУРЫⅼУЭГЪУЭМЭ, АБЫ ИКⅼИ ЗЫ ʺЗЭТⅼОЛЪХУЭНЫКЪУЭ МИФʺ 

ЛⅼЭУЖЬЫГЪУЭ КЪЫЗЭРЫПЫМЫЩАПХЪЭР ГУРЫⅼУЭГЪУЭНЩИ, МЫ 

ʺМИФʺИТⅼЫР ЗЫ ШЫПСЭМ –ⅼУЭРЫⅼУАТЭʺМ- ЗЭГЪУСЭУ ХИУБЫДЭН 

ПАПЩⅼЭ ЗЫ ТЕГЪЭЩⅼАПⅼЭ ЩЫⅼЭКЪЫМ. 

- ИПЭКⅼЭ КЪЭТⅼУЭТАУЭ ЩЫТА ШЫПСЭМ ХИУБЫДЭ ЗЭШИТⅼЫР ИКⅼИ 

ʺПЫДЖЭʺРЭ ʺПЫГЪЭЩʺУ ЛⅼЫХЪУЖЬЫЦⅼЭКⅼЭ ЛЪЫТЭНЫР А ШЫПСЭМ 

ХИУБЫДЭ ʺМИФʺ ТЕМЭМ ЗЭРЕМЫЗЭГЪЫНУРИ ГУРЫⅼУЭГЪУЭЩ.  

НЫТⅼЭ, ЗЭМЫЗЭГЪЫНУ ʺМИФʺХЭР ЗЫ ШЫПСЭМ –ⅼУЭРЫⅼУАТЭМ- 

ХЭТ ЩⅼЭХЪУАР ЗЫ ЗЭМАНЫГЪУЭ ЛЪАНДЭРЭ АДЫГЭР ЛⅼЫХЪУЖЬЫГЪЭМ 

ХУЭЩⅼЭКЪУУ ЗЭРЫЩЫТРЭ, НОБИ АДЫГЭ ⅼУЭРЫⅼУАТЭХЭР МИФОЛОГИЕ 

ЛЪЭНЫКЪУЭКⅼЭ МЫДЖУ, ЛⅼЫХЪУЖЬ ХЪЫБАРХЭУ -ЭПОС ЛⅼЭУЖЬЫГЪУЭУ- 

ЗЭРЫЛЪЫТЭРАУЭ ЖЫⅼЭПХЪЭЩ.      

... 

ИКⅼИ, МЫБДЕЖЫМ ЗЭТⅼОЛЪХУЭНЫКЪУЭ ЛⅼЭУЖЬЫГЪУЭУ КⅼЭЩⅼЫУ 

КЪЭТⅼУЭТА МЫ АДЫГЭ ʺМИФʺЫР ТЕМЭКⅼЭ АЛЫДЖ ʺМИФʺ ЛⅼЭУЖЬЫГЪУЭ 

ʺОЕДИПУСʺЫМ (АДЫГЭМ ʺЭДИПʺ ЖЫХУИⅼЭ) ЕЩХЬУ ЛЪЫТАПХЪЭЩИ, 

ТⅼУРИ, ЦⅼЫХУ ЗЭХЭТЫКⅼЭМ –СОЦИАЛ ЗЭХУЩЫТЫКⅼЭМ- ЗЫ ЦⅼЫХУР 

АДРЕЙМ ЩЫЗЭХЭМЫХУФЫМ ЩЫГЪУЭ КЪЭХЪУНУФЫНХЭР ЗИ ТЕМЭ 

ʺМИФʺХЭРЩ.  

АУЭ, МЫ АДЫГЭ ʺМИФʺЫР ʺОЕДИПУСʺЫМ ХУЭДЭУ 

ЗЭМЫЛⅼЭУЖЬЫГЪУЭБЭУ ЯГЪЭЛЕЯУЭ ЗЭХЭЛЪКЪЫМ, ИКⅼИ, ʺОЕДИПУСʺЫМ 

ХУЭДИЗУ ʺМИФʺ ШЫНАГЪУЭКЪЫМ. АУЭ, АБЫ ИПЭⅼУЭ КЪЭХЪУАРЭ ИКⅼИ 

АПХУЭДЭХЭМ ЛЪАБЖЬЭ ЯХУЭХЪУПХЪЭ ʺМИФʺ ЛⅼЭУЖЬЫГЪУЭУИ 

ЛЪЫТАПХЪЭЩ.  



13 
 

МЫ ЗЭТⅼУОЛЪХУЭНЫКЪУЭ ʺМИФʺХЭМРЭ, АХЭР ʺОЕДИПУС МИФʺЫМ 

ИПЭ КЪИХУЭРЭ ЛЪАБЖЬЭ ЯХУЭХЪУУ ЗЭРЫЛЪЫТАПХЪЭМ ЯПЭРЕЙ ТХЫЛЪУ 

КЪЫДЭКⅼАУЭ ЩЫТА -ʺФИИЛЛЕР КИТАБЫʺМИ -ʺГЛАГОЛ ТХЫЛЪʺМИ- 

ПОЛЕМИКЭ ТЕТЩⅼЫХЬАУЭ ЩЫТАЩ! 

ДАУИ, ЦⅼЫХУ ЗЭХЭТЫКⅼЭМ ТЕУХУА МЫПХУЭДЭ ʺМИФʺХЭМ 

ЗЫЗЭРИУБГЪУРИ КЪЭЗЫГЪЭЩⅼ ЛЪЭПКЪХЭМ Я ЗЭХЭТЫКⅼЭМ ТЕУХУАУЭЩИ, 

НОБИ БЛЭГЪАГЪЭ СИСТЕМЭМ ТЕТУ И БЛАГЪЭХЭР ЗЫЦⅼЫХУЖ АДЫГЭМ И 

БЛЭКⅼАМИ ʺОЕДИПУСʺ ХУЭДЭ ʺМИФʺХЭР КЪЫЗЭРИМЫГЪЭЩⅼЫНУР 

ГУРЫⅼУЭГЪУЭЩ.  

БЛЭГЪАГЪЭ ХАБЗЭР ХЭКУМ ФⅼЫУЭ ЩЫЗЕКⅼУЭУ ЩЫТМИ, АР НОБЭ 

ХЭХЭСХЭМ ЛАНТⅼЭ ЩЫЗЭРЫХЪУР ГУРЫⅼУЭГЪУЭЩИ, МЫРИ КЪЫЗЫХЭКⅼЫР 

БЛЭГЪАГЪЭР ЕЗЫМ ХУЭДЭУ ЗЫМЫЛЪЫТЭ ЛЪЭПКЪХЭМ ЗЭРЫХЭСЫМ 

АДЫГЭМ КЪЫХУИХЬ СОЦИАЛ АЦИМИЛАЦЭРЩ.   

* 

МЫ КЪЭТⅼУЭТА ⅼУЭРЫⅼУАТЭМ ЛⅼЫХЪУЖЬУ ХЭТ ПЫДЖЭ-РЭ 

ПЫГЪЭЩ-ЫМ Я ДЖАТЭХЭР ЗЫЩⅼАРИ НАРТХЭМ Я ГЪУКⅼЭФⅼРАЩИ, МЫ 

ВАРИАНТЫМ ГЪУКⅼЭ КЪЫЗЭРЫХЭЩЫР СИГУ КЪЭКⅼЫЖКЪЫМ; АУЭ, А НЭХЪ 

ГЪУКⅼЭ ⅼЭЗЭУ НАРТХЭМ ЯⅼЭР ʺЛЪЭПЩʺРАУЭ ЗЭРЫЩЫТРИ ГУРЫⅼУЭГЪУЭЩ.  

ʺЛЪЭПЩʺЫР ⅼУЭРЫⅼУАТЭХЭМ ʺГЪУКⅼЭʺУ ХЭТМИ, ʺЛЪЭПЩʺЫМ 

ʺГЪУКⅼЭʺНЫМ ЩХЬЭЩЫКⅼЫУ ИⅼЭ КЪАЛЭНЫР ʺЛЪЭПЩʺ ПСАЛЪЭМ 

ГУРЫⅼУЭГЪУЭ КЪЕЩⅼР: АР ʺЛЪЭ ПЩЫНʺРАЩ.  

ДАУИ, ⅼУЭРЫⅼУАТЭУ НОБЭМ КЪЫНЭСАХЭМ ʺГЪУКⅼЭʺ ЛⅼЭУЖЬЫГЪУЭУ 

ХЭТ ʺЛЪЭПЩʺЫР МАКЪЫБЗЭУ ЩЫЗЭПКЪЫРЫПХКⅼЭ, АР ГЪУКⅼЭНЫМ 

КЪЫЩЫМЫНЭУ, ЩЫⅼЭГЪУЭ ЗЫГЪУЭТУ УТЫКУ КЪИХЬЭ ДЭТХЭНЭ ГУЭРЫМ 

ХУЭХЪУНУРЭ ИГЪУЭТЫНУ ʺЛЪЭʺР ЗЫʺПЩʺРЭ ЕЗЫТРАУЭ ЛЪЫТАПХЪЭЩ. 

ДЭТХЭНЭ ЗЫ ʺЛЪЭʺР ЗЫХУЭФАЩЭМ ХУЭЗЫПЩУ ЛЪЭ ПЩАЛЪЭРЩ ИКⅼИ 

ʺЛЪЭПЩʺРИ, ДИ ⅼУЭРЫⅼУАТЭХЭМ ʺЛЪЭПЩʺ ПСАЛЪЭМ МЫ И МЫХЬЭНЭР 

ЩЫЛЪЫХЪУЭНРЭ ХЭЛЪЭГЪУЭН ХУЕЙЩ.  

ДЭТХЭНЭ ЗЫ ЩЫⅼГЪУЭ ЗИⅼЭ ДЭТХЭНЭ ГУЭРЫМ ХУЭИГЪУЭ ЗЫ ЛЪЭ 

ЗЭРИⅼЭР ГУРЫⅼУЭГЪУЭЩИ, ЩЫⅼЭГЪУЭ ЗЫГЪУЭТЫМ ЩЫⅼЭГЪУЭ 

ЗЭРИГЪУЭТА ЛЪЭ ИⅼЭЖУ УТЫКУ КЪИЗЫГЪЭХЬЭР ЛЪЭПЩ И ⅼУЭХУЩ. 

АРАЩИ, ЩЫⅼЭУ УТЫКУ КЪИХЬЭ ДЭТХЭНЭ ГУЭРЫМ И ЛЪЭР  ХУЭЗЫПЩЫР 

ʺМИФ ЛОГИЕʺКⅼЭ -ʺМИФОЛОГИЕʺКⅼЭ- ЗЫ ʺМИФʺ ЛⅼЭУЖЬЫГЪУЭ ФИГУРУ 

ЗЫ МАКЪЫБЗЭМ ЗЭРЫИГЪУЭУ ЗЭРИЛЪЫТЭ ПСАЛЪЭРЩ ʺЛЪЭПЩʺЫР. НЫТⅼЭ, 

МЫР ЗЫ ТХЬЭ ⅼУЭХУГЪУЭУ ЗЭРЫЩЫТРИ ГУРЫⅼУЭГЪУЭНЩИ, МЫПХУЭДЭР 

ЗИ ⅼУЭХУ ʺЛЪЭПЩʺЫР ʺМИФ ФИГУРʺУ А НЭХЪ МАЩⅼЭУ ЗЫ 

ТХЬЭПЭЛЪЫТЭУ ЛЪЫТАПХЪЭЩ.  

ʺЛЪЭʺ ЩЫЖЫТⅼЭМ ДЕЖИ, МЫР ʺПКЪЫ, ПКЪЫГЪУЭʺМ 

ЗЭРЫЗЭЩХЬЭЩЫКⅼЫР ГУРЫⅼУЭГЪУЭЩИ, ʺОРГАН, ОРГАНИЗМЭ, 

ОРГАНИЗАЦЭʺ ЛⅼЭУЖЬЫГЪУЭ ЗИ МЫХЬЭНЭ ПСАЛЪЭУ ЛЪЫТАПХЪЭЩ 

ʺЛЪЭʺР. ʺПКЪЫʺ ЗИМЫⅼЭʺРЭ ʺПКЪЫГЪУЭʺУ ЩЫМЫТУ ЩЫⅼЭГЪУЭ ЗИⅼЭ 

ЩЫⅼЭНЩ, АУЭ ʺЛЪЭʺ ЗИМЫⅼЭУ ЩЫⅼЭГЪУЭ ЗИⅼЭ ЩЫⅼЭНКЪЫМ.  

НЫТⅼЭ, ПКЪЫ ЗИⅼЭ Е ЗИМЫⅼЭУ, ⅼУПЩⅼ -КОНКРЕТ- Е АБСТРАКТУ 

ЩЫРЕТ, ЩЫⅼЭУЭ ХЪУА СЫТМИ ЗЫ ЛЪЭ ИⅼЭЖЩИ, АБЫ И ПЩАЛЪЭР 

МИФОЛОГИЕУ ТХЬЭПЭЛЪЫТЭ ЛⅼЭУЖЬЫГЪУЭ ЗЭРЫЛЪЫТАРАЩ 

ʺЛЪЭПЩʺЫР.      

* 

ʺЛЪЭПЩʺЫМ ЕЗЫРИ АР ЗЫХЭТРЭ АБЫ ТЕУХУА ⅼУЭРЫⅼУАТЭХЭРИ  

ʺЭПОСʺ ЛⅼЭУЖЬЫГЪУЭ -ЛⅼЫХЪУЖЬ ХЪЫБАРУ- ХЪУАРЭ ЗЭРАЛЪЫТЭРИ 

ГУРЫⅼУЭГЪУЭЩ НОБИ, ДИ ⅼУЭРЫⅼУЭТЭДЖХЭМ МЫХЭР МИФОЛОГИЕ 

ЕПЛЪЫКⅼЭ АНАЛИЗ ЯЩⅼЫУ ЯДЖЫН ЗЭРЫХУЕЙР ГУРЫⅼУЭГЪУЭЩ.  

ИКⅼИ, ЩЫⅼЭГЪУЭ ЗИⅼЭР ЗЭРЫЩЫⅼЭНУ ЛЪЭР ПЩЫН КЪАЛЭН ЗИⅼЭ 

ʺЛЪЭПЩʺЫМ НЭМЫЩⅼ, ЩЫⅼЭГЪУЭМРЭ ЗЭРЫЗЕКⅼУЭМ ТЕУХУА НЭГЪУЭЩⅼ 

МИФОЛОГИЕ ФИГУРХЭРИ ХЭТЩ ДИ ⅼУЭРЫⅼУАТЭХЭМИ, АХЭРИ МАКЪЫБЗЭ 

ЛЭЖЬЭКⅼЭУ УХУА ПСАЛЪЭХЭМКⅼЭЩ КЪЫЗЭРЫⅼУЭТАР.  

АУЭ, ʺЛЪЭПЩʺЫМ ХУЭДЭЖУ АХЭРИ ʺЭПОСʺ ЛⅼЭУЖЬЫГЪУЭУЩ 

ЗЭРАЛЪЫТЭРИ, НЫТⅼЭ, -АР ЩЫХЪУКⅼИ-, ДИ ⅼУЭРЫⅼУЭТЭДЖХЭМ -

ʺЛⅼЫХЪУЖЬ ХЪЫБАРʺУ АХЭР А КЪЫЗЭРЫⅼУЭТА ЩⅼЫКⅼЭР А ЗЭРЫЩЫТУ 

ЯЛЪЫТЭН НЭМЫЩⅼ- ЯДЖЫН ХУЕЙ ГУЭР КЪАХУЭНЭКЪЫМ! – ПЭЖЩ 

ЗЭХУАХЬЭС, ЗЭРАГЪЭЗАХУЭ, ЭПОС ЕПЛЪЫКⅼЭКⅼЭ ЗЭРЫЗЭЛЪАТЭУ ЗЫР ЗЫМ 

ПАЩⅼЭ; АУЭ МЫПХУЭДЭКⅼЭУИ, МИФОЛОГИЕ ЕПЛЪЫКⅼЭКⅼИ ЗЭХУАОТХЪУЭ! 

ДАУИ, МЫБДЕЖЫМ АРГУЭРУ ДИ ⅼУЭРЫⅼУАТЭХЭМ ЗЭУАКⅼУЭ 

ЛⅼЫХЪУЖЬ ЛⅼЭУЖЬЫГЪУЭХЭУ ХЭТРЭ ЩЫⅼЭГЪУЭР КЪЫЗЭРЫХЪУРЭ 

ЗЭРЫЗЕКⅼУЭР МАКЪЫБЗЭМКⅼЭ ЗЭРЫЛЪЫТЭУ УХУА ПСАЛЪЭХЭМКⅼЭ 

ЛЪЫТА МИФОЛОГИЕ ФИГУРХЭМИ Я ГУГЪУ ЩЫТЩⅼЫНЩ. ИКⅼИ, ДИ 

ЛЭЖЬЫГЪЭХЭМ ИГЪУЭ ЩЫХЪУ ДЭТХЭНЭ ЗЫ ЩⅼЫПⅼЭМ ПСАЛЪЭ 

ЛⅼЭУЖЬЫГЪУЭУ ЗЭПКЪЫРЫТХЫУ КЪИКⅼЫР НАⅼУЭУ КЪЭⅼУЭТАУЭ 

ЗЭРЫЩЫТЫМ ПАПЩⅼЭ, МЫХЬЭНЭРЭ КЪАЛЭНКⅼЭ ЗЫР ЗЫМ ПЫЩⅼАУЭ 

ЛЪЫТАПХЪЭ МЫ ʺМИФОЛОИГИЕ ФИГУРʺХЭР МЫ ЗЭРЫЗЭПЫЩА 

ЩⅼЫКⅼЭКⅼЭ КЪЭТⅼУЭТЭНЩ:  

ʺУЭЗЫР МЭСʺРИ ʺИСʺЫР КЪОХЪУ; ʺИМЫСʺ КЪЭХЪУКЪЫМ.  

ʺУЭЗЫР МЭДЖʺРИ ИДЖЫР КЪОХЪУ; ИМЫДЖ КЪЭХЪУКЪЫМ. 

ʺУЭЗЫР ЗЭРЫДЖʺЫР -ʺУЭЗЫРЫДЖʺЫР- ʺУЭЗЫР ЗЭРЫСʺКⅼЭРЭЩ -

ʺУЭЗЫРЫСʺКⅼЭРЭЩ. 

ʺУЭЗЫР ЗЭРЫСʺЫР ʺУЭЗЫРЫСʺЫР ʺЕЗЫМ ЗИСУ ИТУ СЫУРЭЩʺ -

ʺСОСʺЩИ-,  

КЪЫХЭХЪУКⅼЫР (ʺКЪ-Уʺ → КЪУʺ) МЭДЖ (ʺКЪУЭʺ) -ʺУЗЭРЫДЖʺЩ-.  

МЫПХУЭДЭ ЗАЩⅼЭУ ЗОКⅼУЭР ЩЫⅼЭГЪУЭРИ, СЫУЭ ИТУ ИСЫМ 

КЪЫХЭХЪУКⅼЫУ ЩЫⅼЭ ХЪУР УВЫⅼЭГЪУЭ ЗИМЫⅼЭУ МЫ ЛЪАГЪУЭМ 

ИРОКⅼУЭЖЫР: ʺСЫУЭ ИТУ СЫМ КЪЫХЭХЪУКⅼʺЫР –ʺСОСЫРЫКЪУЭʺР 

МЫУВЫⅼЭУ СЫУРЭ МЭДЖ.  

НЫТⅼЭ, МЫ ПСАЛЪЭХЭР Я МАКЪ МЫХЬЭНЭКⅼЭ ЗЭРЫЗЭПЫЩⅼАР 

ТЛЪЫТЭУ КЪЭТⅼУЭТА МЫ УСЭ ПЭЛЪЫТЭР НОБИ ЩⅼЭНЫГЪЭМИ ЩЫⅼЭГЪУЭ 

КЪЫЗЭРЫХЪУРЭ ЗЕКⅼУЭКⅼЭР ЗЭРЫЛЪЫТЭРЩИ, ЩЫⅼЭГЪУЭ УЖЬЫГЪУЭУ 

УТЫКУ КЪИХЬА МАКЪХЭМКⅼЭРЭ -МЫ КЪЫЗЭРЫХЪУА ЩⅼЫКⅼЭР Я 

МЫХЬЭНЭУЭ- УХУА ПСАЛЪЭХЭМ КЪЫЗЭРЫⅼУАТАР ГУРЫⅼУЭГЪУЭЩ. 

АРАЩИ, ЩЫⅼЭГЪУЭРЭ ЗЭРЫЗЕКⅼУЭР ЩХЬЭЖУ КЪЭЗЫⅼУАТЭХЭРЩ МЫ 

ПСАЛЪЭХЭРИ, ЩХЬЭХУЭУ ЗЫ КЪЭⅼУЭТЭГЪУЭИ ЗЫХУЭМЫНЫКЪУЭХЭРЩ. 

– НЫТⅼЭ, МЫХЭР УХУЕЙМЭ ʺМИФʺУ ЛЪЫТЭ, УХУЕЙМЭ ʺЩⅼЭНЫГЪЭʺУ 

ЛЪЫТЭ.  

ДАУИ, МЫ ЗИ ГУГЪУ ТЩⅼА ПСАЛЪЭХЭМРЭ АХЭР ЗЭКⅼЭЛЪХЬЭУЖЬУ 

КЪЭТⅼУЭТАХЭМКⅼЭ ГУРЫⅼУЭГЪУЭ КЪЫПХУАЩⅼЫР ИКⅼИ, ЩХЬЭЖУ ЗЫ 

ʺСОСЫРЫКЪУЭʺ ПСАЛЪЭ ЗАКЪУЭМИ ГУРЫⅼУЭГЪУЭ КЪЫТХУИЩⅼЫР 

КОСМОСЫР ЕЗЫР ЕЗЫРУРЭ ЗЭРЫЗЕКⅼУЭРЭ ЗЭРЫЗЭХЪУЭКⅼЫУ 

ЗЭРЫУЖЬЫР ЩⅼЭНЫГЪЭМ –ПП: ʺТЕРМОДИНАМИКЭ-2ʺМ- ЗЭРИЛЪЫТЭРЭ 

КЪЫЗЭРИⅼУАТЭ ЩⅼЫКⅼЭХЭМ ХУЭДЭРЭ ЗЭРЫТЕУХУАР ГУРЫⅼУЭГЪУЭЩ.    

ИКⅼИ, МЫ КЪЭТⅼУЭТАХЭМ УЖЬЫГЪУЭР ХЪУПХЪЭ ЗАЩⅼЭУ –ХЪУГЪЭ 

ЗАЩⅼЭКⅼЭРЭ ЗЭРЫЗЕКⅼУЭУ- КЪЫЗЭРАⅼУЭТАРИ ГУЛЪЫТАПХЪЭЩ. АУЭ, 

ЩЫⅼЭУ ЩЫТЫР ФⅼЭКⅼЫПⅼЭ ИМЫⅼЭУ ЗЭРЫЗЭХЪУЭКⅼКⅼЭРЭЩ ЗЭРЫУЖЬ 

ЩⅼЫКⅼЭРИ, МЫРИ ЗЭРЫГЪЭЗЭЩⅼЭФЫНУР УЖЬЫНЫГЪЭ КЪЫЗПЭЩЫТ А 

ЩЫⅼЭУ ЩЫТЫМ И ЩЫⅼЭГЪУЭМ МЫХЪУНЫГЪЭ ЗЭРИГЪУЭТКⅼⅼЭРЭУ 

ЗЭРЫЩЫТЫНУР ГУРЫⅼУЭГЪУЭНЩ. АРАЩИ, А ЩЫⅼЭУ ЩЫТЫР -ЕЗЫМ 

КЪЫХЭХЬЭ - КЪЫХЭХЪУЭ ГУЭР ЩЫМЫⅼЭУ- ЕЗЫР ЕЗЫРУРЭ 

ЗЭРЫУЖЬЫФЫНУР А ЩЫⅼЭМ ЕЗЫМ И КⅼУЭЦⅼКⅼЭ ЕЗЫМ И ЩЫⅼЭГЪУЭМ 

ЕМЫЗЭГЪРЭ ХУЭМЫДЭ -АХУЭМЫДЭ- ГУЭР КЪЫЗЭРЫХЪУКⅼЭРЭЩ.  

МЫПХУЭДЭР (А ЗЭРЫЩЫⅼЭУ ЩЫТАМ ХУЭМЫДЭРЭ ЕМЫЗЭГЪЫР) ЗИ 

КⅼУЭЦⅼЫМ КЪЫЩЫХЪУАУЭ ЩЫТ А ЩЫⅼЭУ ЩЫТЫМ -МЫБЫ НЭУЖЬ- 

ЩЫⅼЭГЪУЭ ИⅼЭЖЫФЫНРЭ И ЩЫⅼЭГЪУЭР ИХЬУ КⅼУЭТЭФЫН ПАПЩⅼЭ, 

ЕЗЫМ И ЩЫⅼЭГЪУЭМ ХУЭМЫДЭРЭ МЫ ЕМЫЗЭГЪЫР ЗЫХИУБЫДЭУ, А 

ЩЫⅼЭУ ЩЫТЫМ ЕЗЫР МЫ КЪЕМЫЗЭГЪЫМ ЗЫРИГЪЭЗЭГЪЫУ, А 

ЗЭРЫЩЫТАУЭ ЩЫТАМ ЩХЬЭЩЫКⅼЫУ ЗЭРЫЗЭХЪУЭКⅼЫН ХУЕЙР 

ГУРЫⅼУЭГЪУЭНЩ. МЫ ЗЭХЪУЭКⅼЫНЫГЪЭРИ А ЩЫⅼЭМ И УЖЬЫГЪУЭРЩИ, 

МЫРИ А ЩЫⅼЭМ ЩⅼЭУЭ ЗЫ ЩЫⅼЭ -ЩЫⅼЭЩⅼЭ ГУЭР- КЪЫЗЭРЫТЕХЪУКⅼЫРЩ, 

ЩЫⅼЭГЪУЭЩⅼЭ ЗЭРИГЪУЭТЫРЩ.  

МЫ КЪЭТⅼУЭТАХЭРИ ИПЭКⅼЭ ХЪУПХЪЭ ЛⅼЭУЖЬЫГЪУЭУ ИПЭКⅼЭ 

КЪЭТⅼУЭТА ЩЫⅼЭГЪУЭ УЖЬЫГЪУЭР И ДЕТАЛКⅼЭРЭ ЗЭРЫЗЕКⅼУЭМ 

ТЕУХУАЩИ, НЫТⅼЭ, ЩЫⅼЭМ И КⅼУЭЦⅼКⅼЭ ИГЪУЭТ МЫХЪУНЫГЪЭКⅼЭРЭ 

ЗЭРЫЗЭХЭТХЪУЭУ (КЪАУЭС, АНТРОПИ), МЫ МЫХЪУНЫГЪЭРИ 

ЗХИУБЫДЭУ КЪЭХЪУ ЗЭХЪУЭКⅼЫНЫГЪЭР ЗЭРЫУЗЭЩⅼЫЖКⅼЭРЭЩ (МЭУЭС) 

КОСМОСЫР (КАОС-МЭОС) ЗЭРЫУЖЬРЭ ЗЭРЫЗЕКⅼУЭР. НЫТⅼЭ, ʺКЪАУЭС, 

МЭУСʺ!  

АРАЩИ, КОСМИКЭ ЗЭХЪУЭКⅼЫНЫГЪЭРЭ УЖЬЫГЪУЭМ ЛЪАБЖЬЭ 

ХУЭХЪУР ЩЫⅼЭМ И КⅼУЭЦⅼЫМ КЪЫЩЫХЪУ МЫХЪУНЫГЪЭР ʺУЭЗЫР (УЭЗ) 

ЕЗЫР ЕЗЫРУРЭ (МЭ) ЗЭРЫС (С)ʺКⅼЭРЭ ЗЭРЫЗЕКⅼУЭУ ʺУЭЗЫРМЭСʺЫМ 

КЪИⅼУАТЭМ И ДЕТАЛХЭР ЗЭРЫЛЪЫТЭРЩИ, КОСМОСʺЫР Е ДЭТХЭНЭ ГУЭРЫР 

ʺУЭЗʺ ЛⅼЭУЖЬЫГЪУЭУ ПЛЪЫТЭУИ ЗЫГУРЫГЪЭⅼУАПХЪЭЩ. НЫТⅼЭ, А УЭЗЫР 

ЕЗЫР ЗЭРЫЩЫⅼЭ ЩⅼЫКⅼЭМ –ЩЫⅼЭУ ЗЭРЫЩЫТЫМ- ХУЭМЫДЭРЭ ИКⅼИ 

КЪЕМЫЗЭГЪЫУ ЕЗЫМ И КⅼУЭЦⅼЫМ КЪЫЩЫХЪУ –МЫХЪУНЫГЪЭР- 

ЗЫХИУБДЫЭЖУ ЗЭРЫЗЭХЪУЭКⅼКⅼЭРЭЩ УЭЗ УЖЬЫНЫГЪЭР. АРАЩИ, УЭЗЫМ 

МЫХЪУНЫГЪЭ КЪЫЩⅼЭХЪУЭУ ЗЭМЫКⅼУЖ ЩЫХЪУР ʺАНТРОПИʺ -КАОС- 

ЖЫХУАⅼЭРЩ; ИКⅼИ, МЫ МЫХЪУНЫГЪЭР ЗЫХИУБЫУДЭУ ЩЫУЗЭЩⅼЫЖРИ 

УЭЗЫМ УЖЬЫНЫГЪЭ ЩИГЪЭТЫЩРИ, МЫРИ ʺМЭОСʺ ЖЫХУАⅼЭРЩ.  

НЫТⅼЭ, МЫ УЭЗЫР ʺИСʺ ЛⅼЭУЖЬЫГЪУЭУ, МЫ ЗЭРЫЖЫТⅼАУИ И 

КⅼУЭЦⅼКⅼЭ КЪЫЩЫХЪУРАЩ МЫХЪУНЫГЪЭ ЛⅼЭУЖЬЫГЪУЭРИ, 

ʺУЭЗЫРМЭСʺЫР ЗЭРЫС ЩⅼЫКⅼЭРИ МЫПХУЭДЭЩ. ИКⅼИ, КОСМОС Е УЭЗУ 

ЖЫⅼЭ, ЗЭХЭТХЪУАУЭ ЩЫТЫР ЩЫУЗЭЩⅼЫЖЫР ЗЭРЫЛЪЫТА УЖЬЫГЪУЭРИ 

АБЫ ЗЫЩИГЪЭЩⅼЭРЭЩⅼЭЖРАЩИ, УЭЗЫР ЩЫДЖРЭ ЗЭРЫДЖЫРЩ –

УЭЗЫРЫДЖЫРЩ, УЭЗЫРМЭДЖЫРЩ.  

АРАЩИ, МЫ КЪЭТⅼУЭТАХЭМ ХИУБЫДЭ МЫХЪУНЫГЪЭ 

ЛⅼЭУЖЬЫГЪУЭР ХЪУГЪУЭ-ФⅼЫГЪУЭРЭ ХЪУПХЪЭ ЛⅼЭУЖЬЫГЪУЭХЭМ И 

КⅼУЭЦⅼКⅼЭ КЪЫЩЫХЪУУ ИКⅼИ КЪЫХЭХЪУКⅼЫР ЗЭРЫДЖЫЖЫНУМ 

ЩХЬЭУСЫГЪУЭ ХУЭХЪУХЭРЩ. АУЭ, УЭЗЫРЫСУ ЩЫМЫТРЭ ʺИМЫСʺМИ И 

ГУГЪУ ТЩⅼАГЪАЩИ, АР ИКⅼИ, УЭЗЫРЫДЖУИ ЩЫМЫТЫУ МЫДЖЭРЩ. НЫТⅼЭ 

МЫХЭРИ ЩЫⅼЭ МЫХЪУРЩ, ЩЫⅼЭГЪУЭ ЗИМЫⅼЭРЭ 

КЪЫЗЫТЕМЫХЪУКⅼЫРЩИ, ЩЫⅼЭ КЪЫЗЫТЕМЫХЪУКⅼРЭ ЩЫⅼЭГЪУЭ НЭ –

СУРС/РЕСУРС- МЫХЪУУ ʺЕМЫНЭʺ ЛⅼЭУЖЬЫГЪУЭХЭРЩ.  

МЫПХУЭДЭУ ЩЫⅼЭГЪУЭ ЗИМЫⅼЭРЭ ЗЫМЫГЪУЭТУ ИКⅼИ 

КЪЫЗЫТЕМЫХЪУКⅼРИ МЫФⅼЫРЩ. НАХУЭРЭ УНЭХУПХЪЭУ 

ЩЫМЫТЫРЩИ, КⅼЫФⅼЫРЩ. ЛЪЫТЭНЫГЪЭРЭ ТЕПЛЪЭИ ЗИМЫⅼЭУ 

ЗЭРЫЩЫТКⅼИ ЛЪАГЪУНЫГЪЭИ ЗИМЫⅼЭУ ФⅼЫЦⅼЭРЩ. МЫПХУЭДЭУ 

ЩЫТХЭРИ ЩЫⅼЭГЪУЭРЭ КЪЭХЪУНЫГЪЭ ЛⅼЭУЖЬЫГЪУЭУ ЗЭРЫЩЫМЫТРИ 

ГУРЫⅼУЭГЪУЭНЩИ, МЫ ʺКⅼЫФⅼʺРЭ ʺФⅼЦⅼЭʺ ПСАЛЪЭХЭМИ ДИГУ 

КЪЫЗЭРИГЪЭКⅼЫУ, ЩⅼЭНЫГЪЭМ ʺУЭЗ ФⅼЫЦⅼЭʺРЭ ʺПКЪЫГЪУЭ ʺЕ ЛЪЭ- 

ФⅼЫЦⅼЭʺ ЖЫХУИⅼЭРАУЭ ЛЪЫТАПХЪЭНЩ. 

... 

НЫТⅼЭ, МЫ КЪЭТⅼУЭТАХЭР ʺШЫПСЭʺУ Е ʺМИФʺУ ЖЫⅼЭ, Е АХЭР -ИКⅼИ 

ЩⅼЭНЫГЪЭМ ИЛЪЫТЭХЭМИ ЗЭРЫТЕХУАР ЗЭРЫЖЫТⅼАУЭ- ЩⅼЭНЫГЪЭУИ 

ЖЫⅼЭ. ЗЫТЕУХУАРЭ ЖЫЗЫДГЪЭⅼЭХЭР АДЫГЭ ⅼУЭРЫⅼУАТЭХЭМ И 

ФИГУРХЭР МАКЪЫБЗЭУ ЗЭРЫЗЭПКЪЫРЫТХРЭ КЪЫЗЭРЫДГУРЫⅼУЭРАЩ. 

ИКⅼИ, МЫ ФИГУРХЭР ЗЭУАКⅼУЭРЭ ЛⅼЫХЪУЖЬУ ДЫМЫЛЪЫТЭРЭ А 

ЗЭРЫЩЫТУ КЪЭДЫМЫГЪАНЭУ, МИФОЛОГИЕ БГЪЭДЭХЬЭКⅼЭКⅼЭ ЕДЖЭМИ 

ТЕУХУАЩ. 

ⅼУЭРЫⅼУАТЭХЭМ ХИУБЫДЭ МЫ ФИГУРХЭР МИФОЛОГИЕ 

ЛⅼЭУЖЬЫГЪУЭХЭУ ЩЫПЛЪЫТЭМ ДЕЖ, УЗЫХУЭКⅼУЭНУР МЫ ИПЭКⅼЭ ЗИ 

ГУГЪУ ТЩⅼАХЭМ ХУЭДЭЩ; АУЭ, АХЭР ЛⅼЫХЪУЖЬХЭУ ПЛЪЫТЭМЭ, 

ПСЭУАРЭ ДУНЕЙМ ЕХЫЖА УИ АДЭЖЬХЭУ ПЛЪЫТЭНЩИ, Я КХЪЭРЭ Я 

ХЬЭДЭ УЛЪЫХЪУН ИУЖЬ УИХЬЭНЩ.  

УЩЫЛЪЫХЪУЭКⅼИ КЪЭБГЪУЭТЫНЩИ, ʺСОСЫРЫКЪУЭ ЛⅼЫ 

ЦⅼЫКⅼУТ; И МЭⅼУР КЪАГЪУЭТАЩ!ʺ; ʺХЬЭРЭМЭ ⅼУАЩХЬЭР 

КЪАГЪУЭТЫЖАЩ!ʺ ХУЭДЭ ЕПЛЪЫКⅼЭРЭ ПСЭЛЪЭМАКЪХЭР НОБЭ 

ЩⅼЫЗЭХЭТХЫР МЫРАЩ.  

* 

МЫБЫ НЭГЪУНЭ, МАЩⅼЭУ ГУЛЪЫТЭ ХУЭТЩⅼАУЭ ЖЫⅼЭПХЪЭЩ 

ʺМИФʺХЭМИ, АХЭР АДЫГЭБЗЭМ КЪЫЗЭРЫⅼУАТЭ ПСАЛЪЭХЭРИ 

МАКЪЫБЗЭУ ЗЭРЫУХУАР АРГУЭРУ КЪЫХЭДГЪЭЩАЩ. АРАЩИ, МАКЪХЭР 

УТЫКУ КЪЫЗЭРИХЬЭМ КЪЫКⅼЭЛЪЫКⅼУЭУ УХУА ПСАЛЪЭ ЯЛЪЫТЭХЭРИ 

НЭХЪАПЭЩ ИКⅼИ ПСЭЛЪЭБЗЭР ЗЭРЫУЖЬ ЛЪАБЖЬЭЩ; АХЭР УТЫКУ 

КЪИХЬАУЭ КУЭДЫⅼУЭⅼЭКⅼЭ НЭУЖЬУ ЗЭРЫЩЫТЫНУР ГУРЫⅼУЭГЪУЭНЩ 

АБЫХЭМКⅼЭ КЪЭⅼУЭТАПХЪЭХЭМ ЩЫНЭСЫР ЦⅼЫХУРИ, МЫПХУЭДЭУ УТЫКУ 

КЪИХЬЭ КЪЭⅼУЭТЭГЪУЭХЭРИ КЪЫЗЭРЫⅼУАТЭ ПСАЛЪЭХЭМ ЯЛЪЫТЭР 

ЗЭРАЛЪЫТЭ ЩⅼЫКⅼЭР Я ЛЪАБЖЬЭУ ЯЗЭРЫХУЭХЪУУ ⅼУЭРЫⅼУЭТЭЖУИ 

ЗЭРЫЗЕКⅼУЭУЩ ʺМИФʺ ЖЫХУЭТⅼЭХЭРИ ЗЭРЫУХУЭР.  

АУЭ ИКⅼИ, ПСАЛЪЭХЭМ МАКЪЫБЗЭУ Я ЩЫⅼЭГЪУЭ МЫХЬЭНЭХЭМ 

НЭМЫЩⅼ, МЫ ПСАЛЪЭХЭР Я ЛЪАБЖЬЭУ ЛЪЫТАПХЪЭУ УХУАГЪЭХХЭ 

КЪЭⅼУЭТЭГЪУЭХЭМ ХИУБЫДЭ МЫ ʺМИФʺМИ ЗИ ГУГЪУ ЯЩⅼХЭР А 

ЗЭМАНЫГЪУЭХЭМ –МИФОЛОГИЕ ЛЪЭХЪЭНЭМ- ТЕУХУА ЩⅼЭНЫГЪЭ 

ЛⅼЭУЖЬЫГЪУЭХЭУ ЗЭРЫЛЪЫТАПХЪЭРИ ГУРЫⅼУЭГЪУЭНЩ. ИКⅼИ, МЫ ЯХЭЛЪ 

ЩⅼЭНХЭМ ИПКЪ ЗЭРИТКⅼИ, ʺМИФʺ ЛⅼЭУЖЬЫГЪУЭ МЫХЬЭНЭ ЗИⅼЭУ УХУА 

ПСАЛЪЭХЭМ БЗЭХЭМ НОБИ УЗЭРИХЬЭЛⅼЭФЫНУР ГУРЫⅼУЭГЪУЭНЩ; - 

МЫПХУЭДЭ ПСАЛЪЭХЭМ НЭХЪЫБЭУИ МАКЪЫБЗЭУ ЩЫМЫТЫЖ БЗЭХЭМ 

УЩЫРИХЬЭЛⅼЭНЩ, АУЭ, МАКЪЫБЗЭХЭМИ УЩЫРИХЬЭЛⅼЭФЫНЩ.  

МЫ КЪЭТⅼУЭТАХЭМИ ТЕУХУАРЭ ИКⅼИ ДИГУ КЪИГЪЭКⅼЫЖУИ 

ЖЫⅼЭПХЪЭЩИ, МЫБДЕЖЫМ ИЛЪЭСЫР ⅼЫХЬИПЛⅼЫУ -СЕЗОНХЭР- 

ЗЭРЫЩЫТЫР КЪЭЗЫⅼУАТЭ ПСАЛЪЭХЭМРЭ Я ЗЭКⅼЭЛЪХЬЭУЖЬЫКⅼЭРИ 

ЗЭРЫЛЪЫТЭУ АДЫГЭБЗЭМ КЪЫЗИРЫⅼУАТЭ ЩⅼЫКⅼЭР 

КЪЭДГЪЭЛЪЭГЪУЭНЩ. МЫХЭР ИКⅼИ ИПЭКⅼЭ КЪЭТⅼУЭТАУЭ ЩЫТА 

ШЫПСЭХЭМ ХИУБЫДЭ ʺМИФʺ ЛⅼЭУЖЬЫГЪУЭ КЪЭⅼУЭТЭГЪУЭУ ЩЫМЫТМИ,  

МИФОЛОГИЕ ЛⅼЭУЖЬЫГЪУЭУ ЗЭРЫЩЫТМИ ГУЛЪЫТЭ ХУЭТЩⅼЫНЩ.  

НЭХЪ ЗЭⅼУХАУЭ ЖЫⅼЭПХЪЭМЭ, МЫ ЗИ ГУГЪУ ТЩⅼАУЭ МЫБДЕЖЫМ 

КЪЫЩЫТⅼУЭТЭНУХЭР ШЫПСЭРЭ ⅼУЭРЫⅼУАТЭУ КЪЕКⅼУЭКⅼ ʺМИФʺ 

ЛⅼЭУЖЬЫГЪУЭУ ЩЫМЫТМИ, ʺМИФʺ МОТИВКⅼЭРЭ УХУА ПСАЛЪЭ 

ЛⅼЭУЖЬЫГЪУЭХЭМРЭ АХЭР ЗЭРЫЗЭКⅼЭЛЪХЬЭУЖЬУ Я ЗЭПЫЩⅼЭНЫГЪЭКⅼЭ 

ГУРЫⅼУЭГЪУЭ КЪЫТХУЭХЪУР ЗЫ ШЫПСЭМ ХИУБЫДЭ ʺМИФʺ ЩⅼЭН 

ЛⅼЭУЖЬЫГЪУЭУ ЗЭРЫЩЫТРИ ГУЛЪЫТАПХЪЭЩ.  

НОБЭРЕЙ ЩⅼЭНЫГЪЭМ СЕЗОНХЭР ЗЭРИЛЪЫТЭРЭ ЗЭРЫЗЕКⅼУЭР 

КЪЫЗЭРИⅼУАТЭР ГУРЫⅼУЭГЪУЭЩИ, ДЫГЪЭМРЭ ДУНЕЙМ Я ЗЭХУЩЫТЫКⅼЭМ 

ТЕУХУАУЭЩ. АУЭ, ИЛЪЭС ЗЭМАНЫГЪУИПЛⅼЫМ ДЭТХЭНЭ ЗЫР ЗЫЛЪЫТЭ 

ПСАЛЪЭХЭМРЭ АХЭР ЗЭРЫЗЭЛЪЫТА ЩⅼЫКⅼЭУ МЫБДЕЖЫМ 

КЪЫЩЫТⅼУЭТЭНУР МИФ МОТИВРЭ ЛОГИЕУ ЛⅼЭУЖЬЫГЪУЭУ ЗЭРЫЩЫТРИ 

ГУРЫⅼУЭГЪУЭЩ.  

АРАЩИ, ИЛЪЭСЫМ КЪЫЩЕКⅼУЭКⅼЫР ʺГЪЭʺРАУЭЩ АДЫГЭ 

ТОПОКОСМИКЭУ ЗЭРЫЛЪЫТЭРИ, ЗЫ ИЛЪЭС ХЪУРЕЙР ʺГЪЭʺМРЭ ʺЩⅼЫʺР 

ТЕТЫГЪУЭКⅼЭ ЗЭРЫЗЭНЫКЪУЭКЪУКⅼЭРЭ КЪЕКⅼУЭКⅼЫУ ЗЭРЫЛЪЫТЭР 

ЖЫⅼЭПХЪЭЩ:  

- НЫТⅼЭ, ʺГЪЭʺР -ʺЩⅼЫʺМ ИУТⅼЫПЩЫЖУ- КЪЫЩЕЖЬЭМ ТХЭУЭ 

ЩⅼЕДЗЭРИ, ʺГЪЭʺР МЫ ЩЫТХЭ ЗЭМАНЫГЪУЭР -СЕЗОНЫР- ʺГЪАТХЭʺУЩ 

ЗЭРЫЛЪЫТЭР.  

-ʺГЪЭʺМ ТХЭН ИУХА НЭУЖЬ, ИТХАР КЪОХЪУРИ, МЫ ЗЭМАНЫГЪУЭР 

ʺГЪЭʺМ И ʺМАХУЭʺУ, ʺГЪЭМАХУЭʺРЩ.  

- ʺГЪЭʺМ И ʺМАХУЭʺУ ГЪЭМ ЩИГЪАХЪЭ МЫ ЗЭМАНЫГЪУЭР ХУЭМ 

ХУЭМУРЭ БЛЭКⅼЫУ ЩⅼЕДЗЭРИ, МЫ ЗЭМАНЫГЪУЭРИ ʺБЖЬЫХЬЭʺРЩ. АУЭ, 

ʺБЖЬЫХЬЭʺ ПСАЛЪЭР КЪЫЗЭРЫХЪУАР ТОПОКОСМИКЭ ЛⅼЭУЖЬЫГЪУЭ 

НЭХЪРЭ ЛЭЖЬЫГЪЭУ КЪЕКⅼУЭКⅼЫМ ТЕУХУАУЭ ЛЪЫТАПХЪЭЩИ, 

ГЪЭМАХУЭМ КЪИТА ГЪЭШЫР КЪЕХЬЭЛⅼЭЖЬЫН, ЩⅼЫМАХУЭРЭ ИУЖЬРЕЙ 

ГЪЭМ ЗЫХУЭГЪЭХЬЭЗЫРЫН ⅼУЭХУГЪУЭХЭР ВЭН-СЭНЫМ ХУЭГЪЭСА ВЫР 

(ВЭ-Ы → ВЫ) БЖЬЫМ ЩⅼАЩⅼЭУ ЗЭРЫЗЕКⅼУЭР ʺБЖЬЫР ХЬЫУЭ ЗЭРЫЩЫТʺУ 

ЗЭРЫЛЪЫТЭКⅼЭРЭ УХУА ПСАЛЪЭУ ЖЫⅼЭПХЪЭЩ ʺБЖЬЫХЬЭʺР.   

- ʺБЖЫГЪЭМ И КⅼЭʺМ ʺГЪЭʺМ И КЪАРУР ФⅼЫУЭ ХЭЩⅼАРЭ ЩⅼЭКⅼАУЭ 

ЩЫТЩИ, МЫБЫ ЩЫГЪУЭРИ ʺЩⅼЫʺР ʺГЪЭʺМ ЩЫТЕКⅼУЭ ЗЭМАНЫГЪУЭУ, 

ʺЩⅼЫʺМ  И ʺМАХУЭʺРЩИ, ʺЩⅼЫМАХУЭʺРЩ.     

* 

ПСЭУРЭ ТХЪЭЖУ ФⅼЫКЪАНЭ! 

 

   

 


